
ማክሰኞ ብዕራችን ለኢትዮጵያ ህዳሴ ይተጋል!83ኛ   ዓመት   ቁጥር  099   ታኅሣሥ  9  ቀን  2016   ዓ.ም   ዋጋ  10.00 

ገጽ6

ፎ
ቶ

፡ 
 ገ

ባቦ
 ገ

ብ
ሬ

ዘመናዊ  እና  
ቀልጣፋ
ብርሃን ስኩል ፔይእንደስማችን ብርሃን ነው ሥራችን!

Follow us
www.berhanbanksc.com

Login

Berhan mobile banking

Password

ፎ
ቶ

 - 
በሪ

ሁ
ን

 ታ
ደ

ለ

  መስመር የሳተው... ወደ ገጽ 6 ዞሯል

ሠራዊቱ የሀገርን... ወደ ገጽ 6 ዞሯል

 በአማራ ክልል... ወደ ገጽ 6 ዞሯል

መስመር የሳተው 
“ቤቲንግ”

“ኢትዮጵያን 

በማገልገል ታሪክ 

መሥራት እንፈልጋለን”

ሠራዊቱ የሀገርን ሉዓላዊነት ከማስጠበቅ 
ጎን ለጎን የምግብ ሉዓላዊነትን ለማረጋገጥ እየሠራ ነው

ሄለን ወንድምነው 

አዲስ አበባ:- በአማራ ክልል በተፈጥሮና ሰው ሠራሽ 
ችግሮች ሳቢያ ከ600 ሺህ በላይ ዜጎች የዕለት ምግብ 
ድጋፍ እንደሚያስፈልጋቸው የአማራ መልሶ መቋቋምና 
ልማት ድርጅት አስታወቀ፡፡ አስቸኳይ የምግብ ድጋፍ 
ለሚያስፈልጋቸው ዜጎች የ10 ሚሊዮን ብር ድጋፍ 
ተደርጓል፡፡

የበላይነህ ክንዴ ፋውንዴሽን እና ወረታ 
ኢንተርናሽናል ኃላፊነቱ የተወሰነ የግል ማኅበር 
በተፈጥሮና ሰው ሠራሽ ችግሮች ሳቢያ የዕለት ምግብ 
ድጋፍ ለሚሹ ወገኖች የ10 ሚሊዮን ብር ድጋፍ 
በትናንትናው ዕለት አበርክተዋል፡፡

ድጋፉን የተረከቡት የአማራ መልሶ መቋቋምና 
ልማት ድርጅት ዋና ዳይሬክተር ዶክተር ዓለማየሁ ዋሴ 
እንዳስታወቁት፤ በክልሉ አሁን ላይ ከ600 ሺህ በላይ 
ዜጎች አስቸኳይ የምግብ ድጋፍ ይሻሉ፡፡

ዮርዳኖስ ፍቅሩ

ከቅርብ ጊዜ ወዲህ በመዲናችን እየተስፋፋ የመጣ 
ድርጊት ነው። በተለይ ወጣቶች የሚያዘወትሩት። 
ቅዳሜና እሁድ ደግሞ ድርጊቱ ከመቼውም ጊዜ 
በላይ ይጨምራል። ምክንያቱም ድርጊቱ በአብዛኛው 
የተመሠረተው በአውሮፓ የእግር ኳስ ጨዋታ ላይ 
ነውና። ወጣቶች ረጃጅም የተጠቀለሉ ወረቀቶችን 
እየገዙ ከጨዋታው ይበልጥ ውጤቱን እየጠበቁ 
የሚበሳጩበትና የሚደሰቱበት አልፎ አልፎም 

አዲሱ ገረመው

አዲስ አበባ፡- የኢፌዴሪ መከላከያ ሠራዊት የሀገር 
ሉዓላዊነትን ከማስጠበቅ ጎን ለጎን የምግብ ሉዓላዊነት 
እንዲረጋገጥ በግብርናው ዘርፍ ተሠማርቶ በርካታ 
ሥራዎችን እየሠራ መሆኑ ተገለጸ፡፡ በመከላከያ ሚኒስቴር 
የተጀመሩ የግብርና ሥራዎችን አፈጻጸም የሚገመግም  
የምክክር መድረክ ተካሂዷል፡፡

የኢፌዴሪ መከላከያ ሚኒስትር አብርሃም በላይ(ዶ/ር) 
በዚሁ ወቅት እንደተናገሩት፤ ሠራዊቱ በትጥቅና በአልባሳት 
ራሱን ለመቻል የጀመረውን ሥራ በማስቀጠል ከጥገኝነት 
ለመላቀቅ በምግብ ራሱን ለመቻል የተለያዩ የግብርና 
ሥራዎችን መሥራት ይጠበቅበታል፡፡ 

የምግብ ዋስትናን ሲረጋገጥ በሁሉም ዘርፍ ትልቅ 
አቅም መፍጠር ይቻላል ያሉት ዶክተር አብርሃም፤ 
ሠራዊቱ በሌሎች መስኮች ያለውን አቅም አጎልብቶ እንደ 

በአማራ ክልል ከ600 ሺህ በላይ ወገኖች
 የዕለት ምግብ ድጋፍ ይሻሉ

- በድርቅ ለተጎዱ ዜጎች የ10 ሚሊዮን ብር ድጋፍ ተደርጓል

ሀገር በምግብ ራስን የመቻል ሥራን ለመደገፍ በግብርናው ዘርፍ 
ሰፊ እንቅስቃሴ እያደረገ እንዳለ ተናግረዋል፡፡ 

የመከላከያ ሠራዊቱ በሁሉም ዘመናት ኅብረተሰቡን 
በግብርናው ዘርፍ ሲያግዝ እንደቆየ የጠቀሱት ሚኒስትሩ፤ 
በአሁን ወቅት  የራሱን የምግብ ፍጆታ ለመሸፈን ብሎም ለዜጎች 
የሚተርፍ ምርት ለማምረት እየሠራ እንዳለ ጠቅሰዋል፡፡ ወደ ፊት 

- የአየር ኃይል አካዳሚ 
ሠልጣኞች

ታደሠ ብናልፈው

አዲስ አበባ፡- በመዲናዋ በማኅበረሰቡ ማኅበራዊና 
ኢኮኖሚዊ ጉዳዮች ላይ ጫና እያደረሰ ያለውን ሕገወጥ 
እንቅስቃሴ ለመከላከል ከሦስት ሺህ በሚበልጡ 
የቤቲንግ ቤቶች ላይ ርምጃ መውሰዱን የአዲስ አበባ 
ከተማ አስተዳደር ሰላምና ፀጥታ ቢሮ አስታወቀ። 

የአዲስ አበባ ከተማ አስተዳደር ሰላምና ፀጥታ ቢሮ 
ኃላፊ ወይዘሮ ሊዲያ ግርማ በትናትናው እለት በሰጡት 
ጋዜጣዊ መግለጫ፤ ቤቲንግ የተሰኘው ስፖርታዊ 
የውርርድ ጨዋታ በመዲናዋ ማኅበረሰብ ማኅበራዊና 
ኢኮኖሚዊ ጉዳዮች ላይ  እያደረሰ ያለውን ጫና ለመቀነስ 
የሚያስችል ሥራ እየተሠራ ነው። እስካሁን በተሠራውም 
ሥራ ከ3 ሺህ በላይ በሚሆኑት  ሕገ ወጥ የቤቲንግ 
አወራራጆች ላይ ርምጃ ተወስዷል ። 

በርካታ ወጣቶች በቤቲንግ ስፖርታዊ ጨዋታ 
ጊዜያቸውን በማሳለፍ ለሥራ ያላቸው ተነሳሽት ከጊዜ 
ወደ ጊዜ እየተዳከመ መጥቷል ያሉት ወይዘሮ ሊዲያ፤ 
ተማሪዎች በትምህርት ገበታቸው እንዳይገኙ አድርጓል፤ 
ወንጀል የሚፈጠርበት ቦታ ብቻ ሳይሆን የሰው ሕይወት 
የሚጠፋበት እየሆነም ነው ብለዋል።

ሕገ ወጥ ቤቲንግ ቤቶች እያደረሱት ያለውን 
ማኅበራዊ ጫና ለመከላከል እየተሠራ ሲሆን እስካሁን 
በተሠራውም ሥራ  በሦስት ሺህ 241 የቤቲንግ ማጫወቻ 
ቤቶች ላይ ርምጃ ተወስዷል ብለዋል።

ከሦስት ሺህ በላይ በሚሆኑ የቤቲንግ ቤቶች ላይ 
ርምጃ ተወስዷል

ዳግማዊት አበበ

አዲስ አበባ፡- የፌዴራሊዝም ሥርዓት 
ሁሉንም በእኩልነት የሚያሳትፍ በመሆኑ የክልሉን 
ትላልቅ የሕልውና ጥያቄዎች የመለሰ ነው ሲሉ 
የሲዳማ ክልል ምክር ቤት አፈጉባኤ ተናገሩ፡፡

የሲዳማ ክልል ምክር ቤት አፈ ጉባኤ ክብርት 
ወይዘሮ ፋንታዬ ከበደ ለኢትዮጵያ ፕሬስ ድርጅት 
እንደገለጹት፤ የሲዳማ ክልል ከለውጡ መንግሥት 
በኋላ ለዘመናት በሕዝቡ ሲነሳ የቆየው የማንነት 
ጥያቄ ተመልሶለታል፡፡ 

ክልሉ ኢትዮጵያ እየተከተለችው ከምትገኘው 
ፌዴራል ሥርዓት ተጠቃሚ መሆኑ ትልቅ ፋይዳ 
አለው ያሉት አፈጉባኤዋ፤ የክልሉ ሕዝብ ማንነቱን፣ 
ባሕሉን፣ ወጉን፣ ቋንቋውን እንዲያስከብር 
እንዲሁም እራስን በራስ የማስተዳደር መብቱን 
እንዲያስጠብቅ አስችሎታል ብለዋል፡፡ 

እንደ አፈጉባኤ ፋንታዬ ገለጻ፤ ከለውጡ 
በፊት ሕዝቡ ብዙ ጥያቄ ቢኖረውም ልማታዊ 
ጥያቄዎችን እንኳን የመጠየቅ መብቱ የተነፈገበት 
እንዲሁም ማንነቴ ተረስቷል ብሎ የሚያምንበት 
ሁኔታዎች ተፈጥረው ነበር፡፡ 

ሆኖም አሁን ላይ የሕዝቡ ትልቁ ጥያቄ የሆነው 
የማንነት ጥያቄው በመመለሱ ያለውን በጀት 
መሠረት ያደረገ ልማት የሚያፋጥንበት ሁኔታ ላይ 
ይገኛል ብለዋል፡፡ 

በተጨማሪም ሕዝቡ የመልካም አስተዳደር 
ችግሮች ተፈተውልኛል ብሎ በማሰብ ወደ ሥራ 
የገባበት ሂደት ነው ያለው ብለዋል፡፡

የፌዴራሊዝም ሥርዓት አቃፊ የሆነና ሁሉንም 
በአንድ የሚያሳትፍ በመሆኑ የክልሉን ትላልቅ 
የሕልውና ጥያቄዎች መመለስ ችሏል ያሉት 
አፈጉባኤዋ፤ የክልሉን አንድነት፣ ፍቅር እና የጋራ 
መተሳሰብን ያጠናከረም ነው ሲሉም ገልጸዋል፡፡ 

የሕዝቡ ጥያቄዎች በመመለሳቸውም በአሁኑ 
ጊዜ ክልሉ የመሠረተ ልማት ሥራዎች ላይ እየሠራ 
ያለው ሥራ እጅግ አመርቂ ነው ብለዋል፡፡

የክልሉ የሥራ አመራሮች ለተሻለ ለውጥ ሰፊ 
ሥራ ይጠበቅባቸዋል፤ ከሕዝቡ ጋር መሥራት፣ 
ልማትን ማፋጠን፣ ገቢ ማስፋት እና የመልካም 
አስተዳደር ችግሮችን መቅረፍ ዋነኞቹ ናቸው ሲሉ 
አሳስበዋል፡፡

አፈጉባኤዋ፤ ሲዳማ ክልል ምርትና 
ምርታማነትን በመጨመር እና ገቢውን በማስፋት 
ወደፊት የሚጓዝ ይሆናል ሲሉ ገልጸዋል፡፡ 

ከዚህ ሥርዓት በዋናነት ተጠቃሚ የሚሆነው 
ሕዝቡ በመሆኑ ኅብረተሰቡ አሁን ላይ ሰላሙን 
ጠብቆ ልማቱን እያስቀጠለና  ከመንግሥት ጎን 
መሆኑን እያሳየ ያለበት ሁኔታ ነው ያለው ሲሉ 
አብራርተዋል፡፡ 

ሕዝቡ ትልቁ የማንነት ጥያቄው ምላሽ 
በማግኘቱ እፎይታ ቢሰማውም አሁንም የሚቀሩ 
የልማት ጥያቄዎች አሉት ያሉት አፈጉባኤዋ፤ 
በተለይ እነዚህን ጥያቄዎች ለማሳካት በጋራ 
መሥራት ያስፈልጋል ሲሉ መልዕክታቸውን 
አስተላልፈዋል፡፡

የፌዴራሊዝም 
ሥርዓቱ የክልሉን 

የሕልውና ጥያቄዎች 
የመለሰ ነው

ራስወርቅ ሙሉጌታ 

አዲስ አበባ ፤ - አንድ ሚሊዮን ወጣቶች በበጋ 
የበጎ ፈቃድ አገልግሎት እየተሳተፉ መሆናቸውን 
የአዲስ አበባ ከተማ አስተዳደር ወጣቶችና ስፖርት 
ቢሮ አስታወቀ ። 

የቢሮው ምክትል ኃላፊ አቶ ጥበቡ በቀለ 
በተለይ ለኢፕድ እንደተናገሩት፤ የበጋ በጎ ፈቃድ 
አገልግሎት በጥቅምት ወር መጨረሻ የተጀመረ 
ሲሆን እስከ ግንቦት መጨረሻ የሚዘልቅ ይሆናል። 
ወጣቶቹም በአንድ የበጎ ፈቃድ አገልግሎት ብቻ  
ሳይወሰኑ ፈቃደኛ በሆኑባቸው በተለያዩ አገልግሎቶች 
በድግግሞሽ የሚሳተፉ ይሆናል።

አገልግሎቱ የክረምቱን አፈጻጸም በመገምገምና 
ለበጋው ወቅት የሚሆን እቅድ በማዘጋጀት በመላው 
ከተማዋ የወጣት አደረጃጀቶችን በመጠቀም 
እየተካሄደ ይገኛል ያሉት አቶ ጥበቡ፤ ለዚህም የራሱ 
ማስፈጸሚያ እቅድ የተዘጋጀ መሆኑን ተናግረዋል።

አቶ ጥበቡ እንደገለጹት፤ በየደረጃው ለሚገኙ 
ወጣቶች እስከ ወረዳ ድረስ መመሪያ ተሰጥቶ ወደ 
ተግባር ተገብቷል። ወጣቶቹ በቤት እድሳት፤ በደም 
ልገሳ፤ በአካባቢ ጽዳት፤ በትምህርትና  በሌሎች  
መስኮችም የሚሳተፉ ይሆናል። በተለይም  ወጣቶችን 
በእውቀትና በሥነ ምግባር የበቁ ለማድረግ 
በትምህርት መስክ በቅዳሜና እሁድ በበጎ ፈቃደኛ 
መምህራንና በከፍተኛ የትምህርት ተቋማት ባሉ 

አንድ ሚሊዮን ወጣቶች በበጋ የበጎ ፈቃድ 
አገልግሎት እየተሳተፉ ነው

አቶ ጥበቡ በቀለ

አፈጉባኤ ክብርት ወ/ሮ ፋንታዬ ከበደ

 ርምጃውም የተወሰደባቸው ብሔራዊ ሎተሪ 
ያወጣውን ከ21 ዓመት በታች እድሜ ያላቸው 
ታዳጊዎች እንዳይጠቀሙ  የሚለውን እንዲጠቀሙ 
በማድረጋቸው፤ በትምህርት ተቋማት 200 ራዲየስ 
ክልል ማንኛውም አዋኪ ተግባራት እንዳይከናወን 
የሚከለክለውን ሕግ በመተላለፋቸው፤ የወንጀል 

መፈጠሪያና የሱስ መጠቀሚያ ሆነው በመገኘታቸው 
እንዲሁም መሰል ርምጃው እንደተወሰደባቸው 
በመግለጫው ተብራርቷል።

በቤቲንግ ስፖርታዊ ጨዋታ ተማሪዎች በትምህርት 
ገበታቸው እንዳይገኙ በማድረግ ሀገር ተረካቢ ትውልድ 
እንዳይፈጠር እያደረገ ነው ያሉት ወይዘሮ ሊዲያ፤ 
ቤቲንግ በመዲናዋ ማኅበራዊና ኢኮኖሚያዊ ጉዳዮች ላይ 
እያደረሰ ያለውን ጫና ለመቀነስ ጠንካራ ሥራ እየተሠራ 
ነው ሲሉ ተናግረዋል።

ማኅበረሰቡ “ልጆቻችን ትምህርት ላይ አሉታዊ 
ጉዳት ከማድረሱም ባለፈ ወደ አላስፈላጊ ነገሮች 
እንዲሠማሩ ጫና እየፈጠረ  ነው፤ የቤት እቃ አውጥተው 
መሸጥ ድረስ አድርሷቸዋል፤  በሕግ ሊታይ ይገባል” ሲሉ  
ጥያቄ እያቀረቡ መሆኑን የጠቆሙት ወይዘሮ ሊዲያ፤ 
በማኅበረሰቡ ጥያቄ መሠረት ተቋሙ ትኩረት ሰጥቶ 
እየሠራበት ይገኛል ሲሉ አብራርተዋል።

ቤቲንግ እያደረሰ ያለውን ማኅበራዊና ኢኮኖሚያዊ 
ጫና ለመከላከል በጥናት ላይ የተመሠረተ ሥራ እየተሠራ 
ነው፤ ፍቃድ ሳይኖራቸው በሕገ ወጥ መንገድ እየሠሩ ባሉ 
ቤቲንግ ቤቶችም ላይ ርምጃ  የመውሰድ ሥራ እየተሠራ 
ነው ሲሉ ገልጸዋል።

ቤቲንግ ማኅበረሰቡ ላይ እያደረሰ ያለውን 
ማኅበራዊና ኢኮኖሚያዊ ጫና ለመቀነስ ከባለድርሻ 
አካላት ጋር በቅንጅት እየተሠራ ነው፤  ተጠናክሮ 
ይቀጥላል ሲሉም አመላክተዋል።

ተማሪዎች ሰፊ ሥራ የሚሠራ ይሆናል።
 በተመሳሳይ ሰላም የከተማዋ ቀዳሚ አጀንዳ 

በመሆኑና የወጣቶች ተሳትፎ ትልቅ ድርሻ ስለሚኖረው 
በሁሉም ዘርፍ ተካቶና  ልዩ ትኩረት ተሰጥቶት 
እየተሠራበት ይገኛል ብለዋል።  

የበጎ ፈቃድ አገልግሎት ከተገልጋዮች ተጠቃሚነት 
ባለፈ ከፍተኛ ማኅበራዊ ፋይዳ አለው ያሉት አቶ ጥበቡ፤ 
በአንድ ወገን በነዋሪው መካከል የወንድማማችነትና 
እህትማማችነት አብሮነት እንዲዳብር በማድረግ 
የተሻለ ግንኙነት በመፍጠር ከተማን ብቻ ሳይሆን 
ሀገርን ለመለወጥ የሚያስችል ነው ሲሉም ገልጸዋል። 

በሌላ በኩል በበጎ ፈቃድ አገልግሎት የሚሳተፉ 
ወጣቶች የተሻለ ስብዕና ያላቸው፤ የሥራ ፍቅር 
እንዲሁም ለሀገርና ለሕዝብ ክብር የሚሰጡና 
የሚቆረቆሩ ይሆናሉ ብለዋል።  

 በዚህ ረገድ ከዚህ ቀደም የአዲስ አበባ በጎ 
ፈቃድ አገልግሎት ሰጪ ወጣቶች በክረምቱ መርሐ 
ግብር በከተማዋ ከመወሰን አልፈው በአርባ ምንጭና 
በድሬዳዋ አገልግሎት መስጠታቸውን የጠቆሙት 
አቶ ጥበቡ፤ ይህ ለበጋው መርሐ ግብርም  ተጠናክሮ 
የሚቀጥል ይሆናል ብለዋል።

በክረምቱ ወቅት በወጣቶች ዘርፈ ብዙ የበጎ 
ፈቃድ አገልግሎት በርካታ ሥራዎች መከናወናቸውን 
ጠቁመው፤ በዚህም  ከአንድ መቶ ሚሊዮን ብር 
በላይ ግምት ያለው  የገንዘብ፤ የጉልበትና የእውቀት 
አስተዋፅዖ መደረጉን ጠቅሰዋል።

በበጋው እንቅስቃሴም ይህ አበረታች ውጤት 
በተጠናከረ መልኩ የሚቀጥል ሲሆን በተያያዘም 
የክረምቱ የበጎ ፈቃድ  አገልግሎት እቅድም እየተዘጋጀ 
ይገኛል ሲሉ አቶ ጥበቡ ገልጸዋል። 

ልማት እንደሚገኝ እና ይህንን አቅም በብቃት በማዳበር 
የኢትዮጵያን አየር ክልል ለመጠበቅ እየተዘጋጀ እንደሆነ 
ተናግሯል። 

ሀገርን ማገልገል የሀገር ፍቅርና የሀገር ኩራት 
መገለጫ እና አባቶቻችን ለከፈሉት መስዋዕትነት እና 
አስተዋጽዖ እውቅና በመስጠት የክብር እና የአክብሮት 
ስሜትን ማጠናከር ማለት እንደሆነ ገልጿል። 

ካዴት ሀና ግርማ በበኩሏ፤ ከዓለም ደስታዎች 
ሁሉ ሀገርን መጠበቅ ልዩ ደስታ አለው። ይህም ራስን 
ለኃላፊነት በማዘጋጀት፣ ለሕዝብ ተስፋ በመሆን ሊገለጽ 
ይችላል።  በውትድርና ሀገርን ማገልገል ጥልቅ የሆነ 
የሀገር ፍቅር ስሜትን ያሳያል። 

ሀገርን ማገልገል የሀገርን እሴቶች፣ ወጎች እና 
እሳቤዎች ለመጠበቅ እና ለመንከባከብ ቁርጠኝነትን 
ያቀፈ ሲሆን ይህም ብሔራዊ ኩራት እንዲሰማ እና 
ሌሎችንም እንደሚያነሳሳ ገልጻ፤ የአየር ኃይሉ ከአፍሪካ 
ባለፈ የሠለጠነው ዓለም የደረሰበት ደረጃ ላይ እንዲደርስ 
የሚጠበቅባትን ኃላፊነት እንደምትወጣ ገልጻለች። 

ካዴት ወንድማገኝ ቶማስ በበኩሉ፤ አየር ኃይል 
የኢትዮጵያን የአየር ክልል በብቃት በማስከበር ላይ 
የሚገኝ ተቋም ነው። እንደ አየር ኃይል ባሉ የሀገር 
ኩራት የሆኑ ተቋማት ውስጥ መሠልጠንና ሀገርና 
ሕዝብን ማገልገል ደግሞ መታደል ነው። በዚህም ኩራት 
እንደሚሰማው ገልጿል። 

ብዙ ፈተናዎችን በመቋቋምና የሚፈለገውን 
መሥዋዕትነት በመክፈል ግብን ማሳካት እንደሚገባ 
የገለጸው ካዴት ወንድማገኝ፤ የመከላከያ አባል በመሆን 
ከፍተኛ ዕውቀት በመጨበጥ ራስን ማብቃት ይቻላል። 
በቀጣይም ባገኘሁት ዕውቀት በመታገዝ ሀገሬን ወደ ፊት 
ለማራመድ በቁርጠኝነት እሠራለሁ ብሏል።

የሀገር ትልቅ ሀብት በሆነው የኢትዮጵያ አየር ኃይል 
የተሰጠኝን ኃላፊነት በብቃት ለመወጣት ዝግጁ ነኝ 
ያለው ካዴት ወንድማገኝ፤ የውትድርና ሥልጠና ብዙ 
ዕውቀትና ልምድ የሚገኝበት መሆኑን በመግለጽ ሌሎች 
ወጣቶች ዘርፉን በመቀላቀል ሀገራቸውን እንዲያገለግሉ 
ጥሪ አቅርቧል።

“ኢትዮጵያን በማገልገል...

ወይዘሮ ሊዲያ ግርማ

ከ6ኛው ገጽ የዞረ

ዜና

መዓዛ ማሞ

አዲስ አበባ፡- ኢትዮጵያ ያሏትን የጠለቁ የሽምግልና 
ዕሴቶች ሰላምና እርቅን ለማምጣት በተገቢው ጥቅም ላይ 
ማዋል እንደሚያስፈልግ ተገለጸ።

የሰላም እና የእርቅ ባለሙያና አማካሪ አቶ ጋረደው 
አሰፋ ለኢትዮጵያ ፕሬስ ድርጅት እንደገለጹት፤ ኢትዮጵያ 
ውስጥ ያሉት የጠለቁ የሽምግልና ሂደቶች የቀደሙ እሴቶች 
ናቸው። እነዚህን ጥልቀት ያላቸው ዕሴቶች ሰላምና እርቅ 
ለማምጣት ጥቅም ላይ ማዋል ያስፈልጋል።

ሰላም የምንተነፍሰውን አየር ያህል አስፈላጊ ነው 
ያሉት አቶ ጋረደው፤ ሀገር እንድትቀጥል እና ማኅበረሰብ 
በጋራ እንዲኖር ሰላም እጅግ ጠቃሚ ነው ሲሉ ገልጸዋል። 

ሰላም ለመኖር ዋስትና የሚሰጥና ሁሉም ሊጠብቀው 
የሚገባ ትልቅ ጉዳይ መሆኑን ተናግረውም፤ የሰላም እና 
የእርቅ ባለሙያው ሰላምን ለማስቀጠል በመሠረታዊነት 
እውቀት እንደሚያስፈልግ ጠቁመዋል።

ሰላምን ለማምጣት በሚደረገው ሂደት ለሀገር 
ሽማግሌዎች፣ ለሀይማኖት አባቶች እና እነዚህን 
ለመሳሰሉ ማኅበረሰቡ ክብር ለሰጣቸው አካላት ተገቢው 
እውቅና መሰጠት እንዳለበት ተናግረው፤ እነዚህ 
አካላትም ለሚያደርጉት ጥረት በሚገባ በር መክፈት 
እንደሚያስፈልግ አመላክተዋል።

እንደ አቶ ጋረደው ገለጻ፤ ሰላም እውነተኝነትንና 
ቁርጠኝነትን ይፈልጋል። በማስመሰል የሚመጣ ሰላም 
የለም። ለሰላም በር መክፈቱ ትልቅ ነገር በመሆኑ ምቹ 
ሁኔታን መፍጠር በጣም አስፈላጊ መሆኑን አስረድተዋል።

ሰላምን ለመጠበቅ ከክፉ አስተሳሰብ እና ብቻዬን 
ካልተጠቀምኩ ከሚል እሳቤ መራቅ ይገባል ሲሉ 
መክረዋል።

ሰላም የየዕለት ልምምድ ሊሆን ይገባል ያሉት 
አማካሪው፤ በቀላሉ ሊያመልጥ የሚችል ነገር መሆኑን 
በመገንዘብ ጦርነትን አስቀድሞ መከላከል ያስፈልጋል 
ሲሉም ገልጸዋል። 

ሰላም ከድርድር ጀምሮ እስከ እርቅያለውን ሂደት 
ጭምር የሚያጠቃልል መሆኑን የተናገሩት የሰላም 
እና የእርቅ ባለሙያው፤  ድርድር ለማድረግ ሲጀመር 
ለመስጠት ብቻ ሳይሆን ለመቀበልም መዘጋጀት 
ያስፈልጋል ብለዋል። ይህም ለሰላም ያለን ፈቃደኝነትና 
ቁርጠኝነት እንደሚያመላክት ጠቁመዋል።

ዘላቂ ሰላም ለማምጣት በመሠረታዊነት የሚያስፈልው 
ግብዓት እውቀት መር የሆነ የሕይወት ዘይቤና የእርስ 
በእርስ ግንኙነት መሆኑን አመላክተው፤ የሰላምን 
አስፈላጊነት ከታች ጀምሮ ማስተማር እንደሚያስፈልግ 
ተናግረዋል። 

የኢትዮጵያ የሰላም ችግር የሃይማኖት እና የብሔር 
አይደለም የሚሉት አቶ ጋረደው፤ ሃይማኖትን እና 
ብሔርን እንደ ግጭት ማቀጣጠያ አድርጎ መጠቀም ተገቢ 
አለመሆኑን አስረድተዋል።

የሽምግልና ዕሴቶችን 
በተገቢው መንገድ ለሰላምና 

እርቅ መጠቀም ያስፈልጋል

አቶ ጋረደው አሰፋ

ቃልኪዳን አሳዬ

አዲስ አበባ፦ ኢትዮጵያ በአፍሪካ ባላት ተሰሚነት 
ለቀጣናው መረጋጋት እያበረከተች ያለውን በጎ ሚና 
አጠናክራ ልትቀጥል ይገባል ሲሉ የፖለቲካል ሳይንስ 
መምህሩ ዶክተር ሙሉጌታ ደበበ ገለጹ፡፡

በኢትዮጵያ ሲቪል ሰርቪስ ዩኒቨርሲቲ 
የፖለቲካል ሳይንስ መምህር የሆኑት ዶክተር 
ሙሉጌታ ደበበ ለኢፕድ እንደገለጹት፤ ኢትዮጵያ 
በአፍሪካ ባላት ተሰሚነትና ተፅዕኖ ፈጣሪነት 
ለቀጣናው መረጋጋት እያደረገች ያለው አስተዋፅዖ 
የሚበረታታ በመሆኑ ተጠናክሮ ሊቀጥል ይገባል፡፡

በቀጣናው ኢትዮጵያ ለያዘቻቸው ውጥኖች 
መሳካት ምቹ አጋጣሚን የሚፈጥሩ ግንኙነቶችን 
አጠናክራ መቀጠል እንዳለባት የገለጹት ዶክተር 
ሙሉጌታ፤ ‹‹ከጎረቤት ሀገራት ጋር የሚደረገው 
ግንኙነት ጠረጴዛ ላይ እንደተቀመጠ እንቁላል 
በተለያዩ አቅጣጫዎች ወድቆ እንዳይሰበር በጥንቃቄ 
መያዝን ይጠይቃል›› ብለዋል፡፡

ኢትዮጵያ በቀጣናው እየተጫወተች ባለው 
ሚና ሁሉም ተፎካካሪ ነው፤ ለዚህም ባላት የዳበረ 
የሀገር ሽምግልናና ባሕላዊ የግጭት አፈታት ዘዴዎች 
ትኩረት በመስጠት የራሷ ችግሮች ሳይስፋፉ 
በመፍታት በኢኮኖሚና በፖለቲካ ለመበልጸግ 

ኢትዮጵያ ለቀጣናው መረጋጋት የጀመረችውን በጎ ሚና 
አጠናክራ ልትቀጥል ይገባል

የጀመረችውን ጉዞ በተሻለ ሁኔታ ልታጎለብት 
እንደሚገባም አውስተዋል፡፡

በዚህም ኢትዮጵያ ከሱዳን ጋር ባላት ግንኙነት 
የድንበር ችግር ቢኖርም፤ ሱዳናውያን ግጭት 
ውስጥ በመሆናቸው የራሳቸውን ችግር ቀድመው 
ይፍቱ በማለት የኢትዮጵያ መንግሥት ያደረገው 
ትዕግስት ይበል የሚያሰኝ እንደሆነ ዶክተር ሙሉጌታ 
ተናግረዋል፡፡

እንዲሁም ከሶማሌና ከኤርትሪያ ጋር አሁን 
ያለውን መልካም ግንኙነት ማጠናከር ያስፈልጋል፤ 

አመለወርቅ ከበደ

አዲስ አበባ፡- በደቡብ ምዕራብ ኢትዮጵያ ክልል 
በዘንድሮ በጀት ዓመት 50 ሺህ ቶን የቅመማ ቅመም 
ምርት ለማግኘት መታቀዱን የክልሉ ግብርና ቢሮ ገለጸ። 
በአሁን ወቅት ከ88 ሺህ 100 ሄክታር በላይ የቅመማ 
ቅመም ማሳ ሽፋን እንዳለም ተገልጿል።

የደቡብ ምዕራብ ኢትዮጵያ ክልል ምክትል ርዕሰ 
መስተዳድር እና የግብርና ቢሮ ኃላፊ አቶ ማስረሻ 
በላቸው ለኢፕድ እንደገለጹት፤ በክልሉ በ2016 በጀት 
ዓመት 50 ሺህ ቶን የቅመማ ቅመም ምርት ይጠበቃል።

በደቡብ ምዕራብ ኢትዮጵያ ክልል ከሚገኙት 41 
ወረዳዎች በ36 ወረዳዎች እና 202 ቀበሌዎች በስፋት 
የተለያዩ የቅመማ ቅመም ምርት አይነቶች ይመረታሉ 
ሲሉ አስረድተዋል።

አቶ ማስረሻ እንደገለጹት፤ ባለፈው በጀት ዓመት 
43 ሺህ 100 ቶን የቅመማ ቅመም  ምርት የተገኘ ሲሆን 
በዘንድሮው በጀት ዓመት ወደ 50 ሺህ ቶን ለማሳደግ 
ታቅዷል።

በክልሉ በአጠቃላይ ከ88 ሺህ 100 ሄክታር 
በላይ መሬት በቅመማ ቅመም ሰብል የተሸፈነ ሲሆን፤ 
ለረጅም ግዜ ሳይበላሹ መቆየት የሚችሉ እና ለተለያየ 
አገልግሎት የሚውሉ የቅመማ ቅመም ምርት ይገኛል 
ሲሉ አብራርተዋል።

በዚህም በአካባቢው በስፋት የሚመረቱት የቅመማ 
ቅመም አይነቶች ኮረሪማ፤ ጥምዝ፤ ቁንዶ በርበሬ፤ ሄል 
እና ሌሎች ምርቶች ሲሆን፤ አሁን ላይ በክልሉ በአንድ 
አካባቢ የባኔላ ምርት ለማምረት እየተሠራ ይገኛል 
ብለዋል።

አቶ ማስረሻ እንደተናገሩት፤ የምርቱን የገበያ 
ሰንሰለት ከማሳደግ እና እሴት ጨምሮ ለውጭ ገበያ 
ከማቅረብ አንጻር ክፍተቶች አሉ። በዚህም ምርቱ እንደ 
ቡና ምርት ለውጭ ገበያ ቀርቦ ገቢ የሚያስገኝ ቢሆንም 
አሁን ላይ በአካባቢው ከመሸጥ አላለፈም።

ለዘርፉ ትኩረት ተሰጥቶ የንግድ ሰንሰለቱን 
የሚያሳለጥ መመሪያ አልወጣለትም ያሉት ኃላፊው፤ 

አሁን ላይ የግብርና ሚኒስቴር እየሠራበት የሚገኝ ሲሆን፤ 
የግብይት ሰንሰለቱ የተመቻቸ ሲሆን፤ የበለጠ በማምረት 
ለሀገር ውስጥ እና ለውጭ  ገበያ ለማቅረብ ያስችላል ሲሉ 
ተናግረዋል።

ከዚህ ጋር ተያይዞ እንዳነሱት በክልሉ ከፍተኛ የሆነ 
የቅመማ ቅመም ማሳ ሽፋን ያለ ቢሆንም፤ አሁን ላይ 
ምርቱን ከጫካ ምርትነት ወደ ጓሮ ምርት በማሳደግ 
ሁሉም አርሶአደር እንዲሠራበት እና አልሚዎችም 
መጥተው እንዲያለሙ የማሳየት እድል የማመቻቸት ሥራ 

እየተሠራ ነው ብለዋል።
የአካባቢው የዝናብ ስርጭት የተሻለ እንደመሆኑ 

መጠን በሁሉም ወቅቶች የቅመም ምርት ማልማት 
ይቻላል ያሉት ኃላፊው፤ አልሚዎች መጥተው በዚህ 
ዘርፍ እንዲሰማሩ ሲሉ ጥሪ አቅርበዋል።

የቅመማ ቅመም ምርት በተለምዶ ለወጥ ግብዓት 
ከመጠቀም ያለፈ ዘይት፣ ፈሳሽ ሳሙና፣ መድኃኒት፣ 
የውበት መጠበቂያ እና ሌሎች ነገሮችን ለማምረት 
እንደሚያገለግል ገልጸዋል።

በክልሉ ዘንድሮ 50 ሺህ ቶን የቅመማ ቅመም 
ምርት ይጠበቃል

- ከ88 ሺህ 100 ሄክታር በላይ መሬት በቅመማ ቅመም ሰብል ተሸፍኗል 

ከጂቡቲና ከኬንያ ጋር በተለያዩ የኢኮኖሚ 
መስኮች መተሳሰሩም ሊጠናከር የሚገባ እንደሆነ 
አውስተዋል፡፡

ድህነት ብቻ ሳይሆን የዲሞክራሲያዊ ልምዶችን 
በማዳበር በጉዳዮች ላይ የመነጋገር ባሕል አለመኖርና 
የአብዛኛው ሀገራት የችግር አፈታት ዘዴ በግጭት 
መቃኘቱ፤ ወደሥልጣን የሚመጡ መሪዎችም 
ዘመናዊ ሥርዓቶችን ለመዘርጋት በሚያደርጉት 
ጥረት የአንዳንድ ምዕራባውያን ሀገራት ጣልቃ 
ገብነት በመኖሩ ለቀጣናው አለመረጋጋት መንስኤ 
መሆኑን አንስተዋል፡፡

እንዲሁም ሥልጣንን በምርጫ ከመወሰን 
ይልቅ በጉልበት ለማስፈጸም የሚደረጉ ጥረቶችና 
ሁሉም ፖለቲከኛ ለመሆን የሚያደርገው እንቅስቃሴ 
ለቀጣናውና ትልቅ ፈተና መሆኑን ዶክተር ሙሉጌታ 
ተናግረዋል፡፡

ከሀገራቱ ጋርም የትምህርት እድሎችን 
በማመቻቸት የተማሪ ልውውጥ ማድረግ፣ ሕዝብ 
ለሕዝብና መንግሥት ለመንግሥት ግንኙነት 
የሚያጠናክሩ የተለያዩ ፎረሞችን መመሥረት፣ 
መሠረተ ልማቶችን በማስፋት የገበያ ትስስሮችን 
ማጠናከር፤ መናናቅ የሚያጠፉና ወንድማማችነትን 
የሚያጠናክሩ ጉዳዮች ላይ አትኩሮ መሥራትን 
እንደሚጠይቅ አብራርተዋል፡፡

ዶክተር ሙሉጌታ ደበበ

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ  

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የትምህርት ጥራት ጉዳይ 
የማያገባው አካል የለም  

 በምስጋና ፍቅሩ

በትምህርት ጥራት ላይ የሚታዩ ችግሮች አሁን 
ላይ ለሚታዩ ሀገራዊ ችግሮች ምክንያት ነው ብሎ 
ማሰብ ማጋነን ሊሆን አይችልም። በአግባቡ ያልተማረ፤ 
በተማረው ትምህርት እራሱን/ማንነቱን መቀየር ያልቻለ 
ትውልድ፤ በአንድም ይሁን በሌላ  ለራሱ፣ ለቤተሰቡና 
ለሀገሩ የችግር ምንጭ መሆኑ የማይቀር ነው። 

ይህንን ታሳቢ በማድረግም ሀገራት ለትምህርት 
ከፍተኛ ሀብት መድበው፣ በትኩረት ሲንቀሳቀሱ 
ይስተዋላል። እንደ ሀገር  የጀመሩትንና በብዙ 
እያተረፋቸው የሚገኘውን ሥልጣኔ/ዘመናዊ 
አስተሳሰብ/በተሻለ መልኩ ማስቀጠል የሚያስችል 
ትውልድ  በመፍጠር ሥራዎች ተጠምደው ማየትም 
የተለመደ ነው።

በተለይም ለዜጎቻቸው /በየዘመኑ ለሚመጣውና 
ለሚሄደው/ በሚሰጠው የትምህርት ጥራት ጉዳይ ላይ 
በየትኛውም ሁኔታ መደራደር የሚያስችል ክፍተት 
የላቸውም። የሚሰጡት ትምህርት የሚፈልጉትን 
የሠለጠነ የሰው ኃይል ስለ ማፍራቱ ቀን ከሌሊት 
የሚተጉበት ጉዳይ ነው።    

ከትምህርት ጥራት ጋር በተያያዘ የሚነሱ ችግሮች 
አራት መሠረታዊ ምክንያቶች እንዳሏቸው በትምህርት 
ባለሙያዎች ዘንድ ይነገራል። እነሱም የመምህራን 
ብቃት ማነሳ፣ በዘርፉ የሚታየው የትምህርት ስብራት፣ 
የፖለቲካ ጣልቃ ገብነት እና የአካባቢያዊነት አስተሳሰብ 
(በሁኔታዎች መተሳሰር) ናቸው።

ከጥራት መጓደል የተነሳም ሊፈጠሩ የሚችሉ 
ችግሮች ትውልድን ራዕይ አልባና ተስፋ ቢስ ሊያደርጉ 
የሚችሉ፤ ሀገርንም እንደ ሀገር ውስብስብ ችግሮች 
ውስጥ ሊከቱ የሚችሉ ናቸው። በኛም ሀገር ካሉ 
አሁናዊ ችግሮች በስተጀርባ ይህ ሀገራዊ የትምህርት 
ጥራት ችግር ዋነኛ ተጠቃሽ እንደሆነ ብዙዎች 
ይስማማሉ። 

ችግሩን ለመፍታት በመንግሥት በኩል ሰፊ 
ሥራዎች ታቅደው ወደ ሥራ ተገብቷል። ትምህርት 
ተደራሽ ከማድረግ ባለፈ በየደረጃው ጥራት ያለው 
ትምህርት በመስጠት ዜጎች ለራሳቸው እና ለሀገራቸው 
ዛሬና ነገዎች ባለ ብዙ ተስፋ እንዲሆኑ  ለማስቻል 
ከፖሊሲ ጀምሮ በተለያዩ ትምህርት ነክ ጉዳዮች 
ዙሪያ ጥናትን መሠረት ያደረጉ ተጨባጭ ተግባሮች 
እየተከናወኑ ነው ። 

የከፍተኛ ትምህርት ሪፎርም፣ የዩኒቨርስቲ መውጫ 
ፈተና፣ የትምህርት ዲጂታላይዜሽን ሪፎርም፣ በጦርነት 
ምክንያት ከፊል እና ሙሉ በሙሉ የወደሙ ትምህርት 
ቤቶችን በአዲሱ ‹የኢትዮጵያ ትምህርት ቤቶች ዲዛይን›› 
ጽንሰ ሃሳብ ወደ ሥራ እንዲገባ ለማድረግ  የተጀመሩ 
ሥራዎች  የዚሁ እውነታ ተጨባጭ ማሳያ ናቸው።

የተለየ ስጦታ ያላቸውን ተማሪዎች በመለየት 
በሳይንስ፣ በቴክኖሎጂ፣ በፍልስፍና እና በሌሎች 
ዘርፎች የሚማሩበትን ዕድል ለማመቻቸት እንዲያግዝ 
በትምህርት ሚኒስቴር በኩል ግንባታቸው የተጀመሩ 
50 አዳሪ ትምህርት ቤቶች የትምህርት ጥራትን 
ለማስጠበቅ የሚደረግ ሀገራዊ ጥረት ተደርጎ የሚወሰድ 
ነው ።

የመምህራን እና ርዕሰ መምህራን አቅርቦት እና 
ብቃት ለማጎልበት፣ የእንግሊዝኛ ቋንቋ ክህሎት ችግርን 
፣የትምህርት ምዘና እና ሥርዓት ትምህርት ለማሻሻል፣ 
የከፍተኛ ትምህርት ተቋማትን በተልዕኮ እና በመስክ 
ለመለየት እየተከናወኑ ያሉ ተግባራት የትምህርት 
ጥራትን ለማስጠበቅ ከሚሠሩ ሥራ የሚጠቀሱ ናቸው።

የትምህርት ጥራት ጉዳይ ‹‹የእከሌ ሥራ ብቻ ነው›› 
ተብሎ የሚተው አይደለም። ሥራውን ለትምህርት 
ቤቶች፣ ለመምህራን፣ ለመንግሥት ወይም ለወላጆች 
መተው ሊያስከትል ከሚችለው ሀገራዊ ጥፋት አንጻር 
ተገቢ አይደለም። በየትኛውም መመዘኛ የሚበረታታ 
አይደለም።

ልጆች ከሕጻንነታቸው ጀምሮ ለትምህርት የተሻለ 
ግንዛቤ እንዲኖራቸው ማስቻል። ግንዛቤያቸውን ወደ 
መሬት የሚያወርድ  አስቻይ ሀገራዊ ሁኔታን ማመቻቸት 

ያስፈልጋል። ይህ የንባብ ባሕል ጨምሮ፤ ለፈጠራና 
ምርምር የሚሆን አዕምሯዊ ዝግጁነትን መፍጠር 
የሚጠይቅ ነው። ለዚህም የወላጆች አስተዋፅዖ ከፍያለ 
ነው። 

ከዚህ የሚቀጥለው ለፈጠራና ምርምር የተዘጋጀን 
አዕምሮ የሚሸከም፤ የትምህርት ሥርዓት መቅረጽን 
የሚመለከት ነው። ይህ የትምህርት ፖሊሲን፣ 
ሥርዓተ ትምህርትን፣ የመምህራንን እና የትምህርት 
ባለሙያዎች ብቃት የሚመለከት መሠረታዊ ጉዳይ 
ነው። ይህ በአብዛኛው ቀደም ሲል የነበረውን/
ውጤታማ ያልሆነውን የትምህርት ሥርዓት መፈተሽን 
የሚመለከት ነው። ከጠንካራና ደካማ ጎኑ በመነሳት 
ማስተካከያ መውሰድ ነው፣ እነዚህን በአሁኑ ሰዓት 
ትምህርት ሚኒስቴር በተለያዩ መንገዶች በአብዛኛው 
እየተገበራቸው ያሉ ጉዳዮች ናቸው።

የመምህራን ብቃት ለማሳደግ ያቀዳቸው ሥራዎች፣ 
በተማሪዎች እና በመምህራን በኩል የሚስተዋለውን 
የእንግሊዝኛ ቋንቋን ለማሻሻል የተጀመሩ የሪፎርም 
ሥራዎች የተለያዩ የማስተማሪያ ሞጁሎችን 
ዲጂታላይዝድ ለማድረግ እየተሠሩ ያሉ ሥራዎች፣ 
ተማሪዎች የእንግሊዝኛ ክህሎታቸውን እንዲያዳብሩ 
የሚያስችል/ከድረ ገጽ (ዌብሳይት) አውርደው/ 
የሚጠቀሙበት  ቴክኖሎጂ መልማቱ የትምህርት 
ጥራትን ለማስጠበቅ በሚኒስቴር መሥሪያ ቤቱ 
የተጀመሩ አበረታች ሥራዎች ናቸው።

ጠቅላይ ሚኒስትር ዐቢይ አሕመድ (ዶ/ር) ከዚህ 
ቀደም ለሕዝብ ተወካዮች ምክር ቤት ባደረጉት ንግግር 
እንዳመለከቱት፤ ሀገራችን ትምህርትን ለሁለንተናዊ 
ዕድገት ከመጠቀም ይልቅ የፖለቲካ ትግል መሣሪያ 
አድርጎ ለመጠቀም የሚደረግ ትንቅንቅ የፈተና 
አስተዳደር ሥራን ውስብስብ ከማድረጉም ባሻገር 
ከፍተኛ ጉዳትም ሲያደርስ ቆይቷል። 

የትምህርት ጥራት ችግር ውስብስብ እና የረዥም 
ጊዜ በመሆኑ ችግሮቹ በአንድ ጀምበር የሚፈታ 
አይደለም። ትምህርት ቤቶችን ከአዋኪ ነገሮች የፀዱ፤ 
ከፖለቲካ አስተሳሰብ የነጹ እና የፀዱ መሆንም 
ይጠበቅባቸዋል። ለዚህ ደግሞ የሁሉንም ተሳትፎ 
የሚጠይቅ፤ ከታች እስከ ላይ ባለው የሥልጣን እርከን 
ላይ የሚገኙ ኃላፊዎችን ርብርብ የሚጠይቅ ነው። 

ከዚህ ባለፈም ብቁና ተወዳዳሪ ምሩቃንን 
ለማውጣት እና ጥራት ያለው፣ በአግባቡ የሠለጠነ የሰው 
ኃይል ለገበያው ለማቅረብ የከፍተኛ ትምህርት ተቋማት 
የመውጫ ፈተና መስጠት በትምህርት ዘርፉ ከተወሰዱ 
የሪፍርም ሥራዎች መካከል ይጠቀሳል። ፈተናው 
መሰጠቱ ተማሪዎች የተሻለ እውቀት፣ አመለካከትና 
ክህሎት እንዲኖራቸው የሚያደርግ ነው ፤ 

ከትምህርት ጥራት ጋርም ቀጥተኛ ግንኙነት ያለው 
በመሆኑ ለቀጣሪዎች፣ ለቤተሰብና ለሀገር ብቁ ዜጋን 
ከመፍጠር ባሻገርም በዓለም አቀፍ ደረጃ ተወዳዳሪ 
እንዲሆኑ ያስችላቸዋል።	

በ2015 ዓ.ም ይፋ በተደረገው የ12ተኛ ክፍል ፈተና 
ውጤት መሠረት፤ ፈተናውን ከወሰዱት ውስጥ ሦስት 
ነጥብ ሁለት በመቶ ተማሪዎች ብቻ እንዳለፉ መገለጹ 
ይታወሳል። ይህም የትምህርቱን ዘርፍ በሚገባ ለማጤን 
እድል የሰጠ ነው። በተጨማሪም ተማሪዎች እርስ 
በእርስ የሚኮራረጁበት አጋጣሚ በመጥበቡ የግድ 
ማጥናት እንዳለባቸው አስገዳጅ ሁኔታ ፈጥሯል ።

ለትምህርት ጥራት በግል የተቋቋሙ ከቅድመ 
አንደኛ እስከ ከፍተኛ የትምህርት ተቋማት ድርሻቸው 
ከፍተኛ ነው። በትምህርት ቤቶቹ ያለውን የትምህርት 
አሰጣጥ ወጥነት ባለው መንገድ  መከታተል፤ መፈተሽ 
ለሚሰጡት ትምህርት ጥራቱ ከፍተኛ አስተዋፅዖ 
ያደርጋል። በመንግሥት በኩልም ጣልቃ መግባት 
በሚቻልባቸው ጉዳዮች ላይ/የቀደሙ አሳሪ ሕግና 
መመሪያዎችን በመከለስ/ቁጥጥር፣ ክትትል እና ድጋፍ 
ማድረግ ይጠበቅበታል።

‹‹የተማረ የት ደረሰ?› እና መሰል ትርክቶች አሁን 
ያለው ትውልድ ስለ ትምህርት ያለው አመለካከት 
ዝቅተኛ እንዳይሆን ያሰጋል። ይህ አስተሳሰብ አድጎ 
እና ሰፍቶ የመጪው ትውልድ ላይ ጫና ከማሳደር 
አልፎተርፎ ሀገርን የወላድ መካን እንዳያደርግ ተግቶ 
መሥራት ያስፈልጋል።  

የግንባታ መጓተት የሀገሪቱ ኮንስትራክሽን ዘርፍ መገለጫ ሆኖ መቆየቱ ይታወቃል። በዚህ የተነሳም ሀገር እና ሕዝብ 
መጠናቀቃቸውን እየጠበቁ መጠናቀቅ የተሳናቸው በርካታ ፕሮጀክቶችን መታዘብ ተለምዶም ነበር። በተለይ የመንግሥት 
ፕሮጀክቶች የእዚህ ሰለባ ሆነው መቆየታቸው ይታወሳል። ለእዚህም የዓባይ ግድብ፣ የስኳርና የመስኖ ፕሮጀክቶች በአብነት 
ይጠቀሳሉ። 

በ2010 ዓ.ም ወደ ሥልጣን የመጣው የለውጥ መንግሥት ለተጓተቱ ፕሮጀክቶች ቅድሚያ ትኩረት ሰጥቶ ሠርቷል። በምርጫ 
ሥልጣን የያዘው መንግሥትም እንዲሁ ይህን ስር የሰደደ የግንባታ መጓተት ለመፍታት ላለፉት ዓመታት በትኩረት ተንቀሳቅሷል። 
ከኮንስትራክሽን ኢንዱስትሪው ችግሮች አንዱ የሆነውን ይህን የፕሮጀክት ማኔጀመንት አቅም ውስንነት ለመቀየር በፕሮጀክት 
ማኔጅመንት ኢንስቲትዩቱ በኩልም እየተሠራ ነው። በአስር ዓመቱ መሪ ዕቅድም የፕሮጀክት ማኔጅመንት አቅምን ወደ 80 በመቶ 
ለማሳደግ ታቅዷል።

በሀገሪቱ ከዓመታት በፊት ግንባታቸው ተጀምሮ መጠናቀቅ የተሳናቸው በርካታ ፕሮጀክቶችን ግንባታ ማጠናቀቅ 
እንደሚያስፈልግ በማመንም እነዚህ ፕሮጀክቶች እስከሚጠናቀቁ ድረስ አዳዲስ ፕሮጀክት ላለመጀመር በመወሰንም ነው ሲሠራ 
የቆየው። ግንባታቸው ላልተጠናቀቀ ፕሮጀክቶች ተጨማሪ በጀት በመመደብ ግንባታቸውን ለማጠናቀቅ በተደረገ ጥረትም 
የአንዳንዶቹ ግንባታ እንዲፋጠንና እንዲጠናቀቅም ማድረግ ተችሏል። 

ለዚህም የዓባይ ግድብ ግንባታን በአብነት መጥቀስ ይቻላል። የለውጡ መንግሥት ሲመጣ የግድቡ ግንባታ በአሳሳቢ ደረጃ ላይ 
እንደነበር ይታወሳል። የግድቡን ግንባታ አሁን ለደረሰበት ታላቅ ምዕራፍ ማድረስ የተቻለው ከለውጡ ማግስት አንስቶ የፕሮጀክቱን 
መሠረታዊ ችግሮች በመለየት ግንባታው እንዲፋጠንና ለታሰበው ዓላማ እንዲውል ለማድረግ በተከናወነው ጠንካራ ተግባር ነው። 

እንደሚታወቀው ይህ ግድብ ኃይል ለማመንጨት የሚያስችሉት የውሃ ሙሌቶች ተከናውነውለት የተወሰኑ ተርባይኖቹ ኃይል 
ወደ ማመንጨት ተሸጋግረዋል። ባለፈው ክረምትም እንዲሁ አራተኛው ዙር የውሃ ሙሌት ተደርጓል፤ ዘንድሮ ሌሎች አምስት 
ተርባይኖቹ ወደ ሥራ እንደሚገቡም ይጠበቃል። 

መንግሥት ምንም እንኳ በተጓተቱ ፕሮጀክቶች ላይ ትኩረት ቢያደርግም፣ እንደ ገበታ ለሸገር እና ገበታ ለሀገር የመሳሰሉ 
ታላላቅ አዳዲስ ፕሮጀክቶችንም ገንብቷል፤ በዚህም በተለይ ለቱሪዝሙ ዘርፍ መነቃቃት የራሳቸውን አስተዋፅዖ ማድረግ የጀመሩ፣ 
የአዲስ አበባ ከተማንም የሀገሪቱንም ገጽታ የገነቡ ፕሮጀክቶችን እውን ማድረግ ተችሏል፤ ፕሮጀክቶቹን እውን ማድረግ ብቻ 
ሳይሆን በተያዘላቸው የጊዜ ሰሌዳ መሠረት መገንባት ተችሏል። የመንግሥት ቤቶች ኮርፖሬሽን የገርጂ ፕሮጀክት እዚህ ሊጠቀስ 
የሚገባው ሌላ ማሳያ ነው። 

 እነዚህ ፕሮጀክቶች የግንባታ ፕሮጀክትን በተያዘለት የጊዜ ሰሌዳ መሠረት ገንብቶ ማጠናቀቅ እንደሚቻል ማሳያ ሆነዋል።  
መንግሥት ይህን የፕሮጀክት ጀምሮ መጨረስ አቋሙን በገበታ ለትውልድ ቀጥሎበታል። 

በአዲስ አበባ ከተማ አስተዳደር ተመሳሳይ ተግባሮች እየተፈጸሙ ናቸው። የመስቀል አደባባይ፣ የአብርኆት ቤተመጽሐፍት፣ 
የግብርና ምርቶች የግብይት ማዕከላትና የመሳሰሉት ተጠናቀው ወደ አገልግሎት የተሸጋገሩበት ሁኔታ፣ ፕሮጀክቶቹ ግዙፍ 
መሆናቸው አንድ ነገር ሆኖ የተገነቡበት እና የተጠናቀቁበት  ፍጥነትም ልዩ ያደርጋቸዋል። 

ፕሮጀክቶቹ ፕሮጀክት ብቻ ተብለው የሚጠሩ አይደሉም፤ የፕሮጀክት መጓተት ትልቅ ችግር በሆነባት ሀገር በተያዘላቸው ጊዜ 
የተጠናቀቁ ፕሮጀክቶችም ናቸውና ጀምሮ መጨረስ እንደሚቻል ማሳየት የተቻለባቸው ናቸው። 

 ግንባታው በመሐል አዲስ አበባ ከከተማ አስተዳደሩ ጎን ሲካሄድ የቆየው የዓድዋ ዜሮ ዜሮ ሙዚየም ፕሮጀክት ግንባታም አሁን 
በማጠናቀቂያ ምዕራፍ ላይ ይገኛል። ላለፉት ዓመታት በከፍተኛ ርብርብ ግንባታው ሲካሄድ የቆየው ይህ ታላቅ ፕሮጀክት፣ አሁን 
ግንባታው 95 በመቶ ላይ ደርሷል፤ በአሁኑ ወቅትም ዙሪያ ገባውን የማስዋብና የማሳመር ሥራዎች በጥድፊያ እየተካሄዱ ናቸው።  
የዘንድሮው የዓድዋ በዓልም በዚሁ ታላቅ ስፍራ እንደሚከበር ተጠቁሟል።  

ፕሮጀክቱ እጅግ ሰፊ ነው፤ በርካታ አገልግሎቶችን የሚሰጡ ልዩ ልዩ ታላላቅ ሕንጻዎች፣ ቴክኖሎጂዎች የተካተቱበትና 
በዲዛይኑም ልዩ ነው። የዓድዋን ታሪክ ሊዘክሩ የሚችሉ ጥልቅ ምልከታን የሚጠይቁ ዲዛይኖች ተካተውበታል። የዚህ  ፕሮጀክት 
መጠናቀቅም እንደ ሀገር ሌላው ትልቅ ስኬት ነው። 

በአጠቃላይ እነዚህ ግንባታዎች ሰፋ ያለ ሀሳብ የሚታይባቸው፣ የቁጥቁጥ ያልሆኑ፣ በቅርቡ መመላለስ የማይደረግባቸው/
የተወጣላቸው/ ናቸው፤ ፕሮጀክቶቹ በከፍተኛ ባለሥልጣናት የቀን ተሌት ክትትል የተደረገባቸውና የሚደረግባቸው መሆናቸው 
ለመፋጠናቸው የራሱን አስተዋፅዖ ማድረጉም ይገለጻል። በርግጥም የፕሮጀክት ባለቤቶች ክትትልና ቁጥጥር ምን ያህል ፋይዳ 
እንዳለው በፕሮጀክቶቹ መመልከት ተችሏል። የግንባታ ተቋራጮችም ይህንኑ እየመሰከሩ ናቸው።

 ጠቅላይ ሚኒስትር ዐቢይ አሕመድ(ዶ/ር) በገበታ ለሸገርና በመሳሰሉት፣ ከንቲባ አዳነች አቤቤ በከተማ አስተዳደሩ ታላላቅ 
ፕሮጀክቶች ላይ ያደረጓቸውና የሚያደርጓቸው የቅርብ ክትትልና ቁጥጥር ሥራዎች ለፕሮጀክቶቹ በተያዘላቸው ጊዜ መጠናቀቅ 
የበኩላቸውን አስተዋፅዖ አበርክተዋል። ሌሎች የፕሮጀክት ባለቤቶችም ይህን ማድረግ እንዳለባቸው ያመለከቱ የቁጥጥርና ክትትል 
ተግባሮች መሆናቸው ሊታወቅ ይገባል።

የሀገራችን ተቋራጮች፣ የፕሮጀክት ባለቤቶችና ሌሎች የኮንስትራክሸኑ ዘርፍ ተዋንያን ከአጠቃላይ የግንባታዎች በተያዘላቸው 
የጊዜ ሰሌዳ የመጠናቀቅ ስኬቶች በመማር የሀገሪቱ የግንባታ ኢንዱስትሪ ከተጠናወተው የፕሮጀክት መጓተት በሽታ ለመፈወስ 
መሥራታቸውን ማጠናከር ይኖርባቸዋል። መንግሥት የዘርፉን የፕሮጀክት አስተዳደር ችግር ለመፍታት እየሠራ እንደመሆኑ፣ 
ፕሮጀክቶችን በባለቤትነት ይዞ በተያዘላቸው የጊዜ ሰሌዳ እንዲጠናቀቁ እየሠራ እንደመሆኑ፣ ሌሎች የዘርፉ ተዋንያን በተለይ 
ተቋራጮች ፕሮጀክቶቹ በተያዘላቸው የጊዜ ሰሌዳ መሠረት ሊጠናቀቁ ያስቻሉትን ጉዳዮች በጥናትም ይሁን በተለያዩ ዘዴዎች 
በመለየት ኢንዱስትሪውን ለመታደግ አጥብቀው ሊሠሩ ይገባል!

ከጀምሮ መጨረስ ማሳያዎቹ ፕሮጀክቶች 
መማር ይገባል!



አዲስ ዘመን   ማክሰኞ ታኅሣሥ 9 ቀን 2016 ዓ.ምገጽ 6

ዜና

ከ1ኛው ገጽ የዞረ

ከ1ኛው ገጽ የዞረ
ከ1ኛው ገጽ የዞረ

የምግብ ኢንዱስትሪን በመገንባትና ምርትን ወደ 
ውጪ ለመላክ በሚያስችል መልኩ ሥራውን አጠናክሮ 
እንደሚቀጥል ገልጸዋል።

የግብርና ሚኒስትር ግርማ አመንቴ(ዶ/ር) 
በበኩላቸው፤ ሠራዊቱ ባለባቸው ሁሉም የሀገሪቱ 
አካባቢዎች በግብርናው ሥራ በመሠማራት የራሱን 
የምግብ ፍጆታ ለመሸፈን ብሎም እንደ ሀገር የምግብ 
ዋስትናን ለማረጋገጥ የጀመረውን ጥረት አድንቀው፤ 
ተጨማሪ ለኢንዱስትሪ ግብዓት ሊሆኑ የሚችሉ 
የኤክስፖርት ምርቶችንም የማምረት አቅም እንዳለው 
ገልጸዋል። 

ሠራዊቱ ባለባቸው አካባቢዎች ያሉ እምቅ አቅሞችን 
የመለየት ሥራ መሠራቱንና ግብርና ሚኒስቴርም 
በእቅድና በሙያ ለመደገፍ እየሠራ እንዳለ ዶክተር ግርማ 
ጠቁመው፤ በሠራዊቱ በ2015/16 የምርት ዘመን የተከናወኑ 
የሙከራ ምርቶች የሚበረታታ ውጤት ማስመዝገብ 
መቻላቸውንም ጠቁመዋል። 

ሠራዊቱ በግብርናው ዘርፍ የላቀ ውጤት ለማምጣት 
የሰባት ዓመታት ስትራቴጂክ እቅድ ማዘጋጀቱንና በዚህም 
50 ሺህ ሄክታር መሬት ለማልማት መታሰቡን ጠቅሰዋል። 
ለሥራው መሳካት ዝርዝር የሆነ የትግበራ እቅድ እስከ 
ታኅሣሥ 30 ቀን 2016 ዓ.ም ድረስ እንደሚጠናቀቅም 
ነው የገለጹት።

ሠራዊቱ የሀገርን ሉዓላዊነት ከማስከበር ባሻገር እንደ 
ሀገር በተያዘው የምግብ ሉዓላዊነትን የማረጋገጥ ሥራው 
ውስጥ ጉልህ ሚና እያሳረፈ መሆኑን ጠቅሰዋል። ሠራዊቱ 
በዚህ ሥራ ላይ መሳተፉ የራሱን የምግብ ፍጆታ ለመሸፈን 

ከማስቻሉም ባሻገር ሠራዊቱ ባለባቸው አካባቢዎች 
የግብርና ሥራዎች ሲሠሩ ለአርሶአደሩና አርብቶ አደሩ 
ትልቅ አቅም ይፈጥራል፤ እንደ ሀገር የተጀመረውን በምግብ 
ራስን የመቻል ጥረትም ያጠናክራል ሲሉ አስታውቀዋል።

የኢፌዴሪ መከላከያ ሠራዊት ፋውንዴሽን ዋና ሥራ 
አስፈጻሚ ብርጋዴር ጀኔራል ደረጄ መገርሳ እንዳሉት፤ 
የግብርና ሥራ ለሠራዊቱ አዲስ አይደለም። ግዳጅ 
በሚወጣባቸው አካባቢዎች ሁሉ ኅብረተሰቡን በግብርና 
ሥራ ያግዛል። ይህ የሠራዊቱ የተለመደ ባሕል ነው።  

መንግሥት የምግብ ሉዓላዊነትን ማረጋገጥ ለሠራዊቱ 
ወሳኝ እንደሆነ በማመን አቅጣጫ ሰጥቶ ወደ ሥራ ገብቷል 
ያሉት ብርጋዴር ጀኔራል ደረጄ፣ ሁሉም እዝ እና የሥራ 
ክፍል እንደየአካባቢው ሥነ ምሕዳር የተለያዩ የግብርና 
ውጤቶችን  የማምረት ሥራ ጀምረዋል ብለዋል። 

በ2015/16 ብቻ 60ሺህ ኩንታል ምርት ማግኘት 
መቻሉን በመጠቆምም የተጀመረው የግብርና ሥራ 
ውጤታማ እንዲሆን ግብርና ሚኒስቴር በስትራቴጂክ 
እቅዱ ውስጥ አካትቶ የተለያዩ እገዛዎችን እያደረገ 
እንደሚገኝ ተናግረዋል።

በምክክር መድረኩ ሚኒስትሮች፣ የመከላከያ ሠራዊት 
ከፍተኛ አመራሮች፣ የክልል የግብርና ሴክተር ኃላፊዎች፣ 
የልማት ድርጅት ተወካዮችና ባለሀብቶች የተሳተፉ ሲሆን፤ 
ሠራዊቱ በግብርናው ዘርፍ በሚያከናውናቸው ተግባራት 
አብረው ለመሥራት ቁርጠኛ መሆናቸውን ተናግረዋል።

ግብርና ሚኒስቴር እስካሁን ላደረገው ድጋፍና 
ወደፊት ለሚያከናውናቸው የእገዛ ሥራዎችም እውቅና 
ተሰጥቷል። 

የሚጋጩበት የቁማር ጨዋታ ነው -የስፖርት ውርርድ 
ጨዋታ (ቤቲንግ)። 

ይህን ጨዋታ የሚያዘወትሩ ወጣቶች አንዳንዶቹ 
ለመዝናናት ሌሎች ደግሞ ገንዘብ ለማግኘት ሲሉ 
እንደሚጫወቱት ይናገራሉ። ዓላማው ምንም ይሁን 
ምን ለመጀመር የሚቀል፣ ለመተው ሲሞክሩ ግን መልሶ 
የሚጣራ ሱስ የሚያሲዝ ጨዋታ መሆኑን የቤቲንግ 
ደንበኞች ይመሰክራሉ። 

ይህ ተግባር ኢኮኖሚን ከማቃወስ አልፎ 
የቤተሰብን ሠላም ሲያደፈርስ የተመለከቱ ቤቲንግን 
ስሙን ያሳመረ “ቁማር” ነው በማለት ይገልጹታል። 
ወርሐዊ ደመወዛቸውን ጭምር ለጨዋታው 
የሚያውሉ ደንበኞችንም ያፈራው ቤቲንግ ለትዳር 
መፍረስ ምክንያት እየሆነ እንደመጣም እየተሰማ 
ይገኛል። ጨዋታው እያስከተለ ያለውን ኢኮኖሚያዊና 
ማኅበራዊ ቀውስ ያስተዋሉ ወገኖች ይሄ ነገር ሕጋዊ 
መሠረት አለውን? ብለው ይጠይቃሉ። ሕጋዊ ከሆነስ 
እውቅና የሰጠው አካል እንዴት እያስተዳደረው ነው? 
አሉታዊ ጎኑንስ አጢኖታል ወይ? የሚሉ ጥያቄዎችንም 
ያስከትላሉ። 

“ቤቲንግ ተጫውቼ ባውቅም፣ ሥራዬ ብዬ 
የምከታተለው አይደለም” ያለንና ጉዳዩን አስመልክተን 
ያነጋገርነው ወጣት ዘካሪያስ መንበሩ፣ የቤቲንግ ደንበኛ 
ባልሆንም በቤቲንግ ጫወታ የተጠመዱ፤ እተዋለሁ 
ብለው ደጋግመው የውርርዱን ቲኬት የሚቆርጡ፣ 
ከዚህ የተነሳ የቤተሰባቸው ሠላም የደፈረሰ፣ አልፎም 
ትዳራቸው የፈረሰ ሰዎችን በቅርበት እንደሚያውቅ 
ይናገራል።   

በሌሎች ሀገራት እንዲህ ያሉ ስፖርታዊ የውርርድ 
ጨዋታዎች በመዝናኛነታቸው እንጂ፣ አሉታዊ 

መስመር የሳተው...

በክልሉ አንዳንድ አካባቢዎች ከግንቦት ጀምሮ 
በተከሰተው ድርቅ ምክንያት ከ600 ሺህ በላይ ዜጎች 
አስቸኳይ የምግብ ድጋፍ እንደሚፈልጉ ገልጸው፤ 
ከ390 ሺህ በላይ በሰሜን ጎንደር፣ 290 ሺህ 
በዋግኽምራ እና በጦርነትና በሌሎች ምክንያቶች 
ከተለያዩ አካባቢዎች የተፈናቀሉ ከ77 ሺህ በላይ 
ዜጎች በደብረ ብርሃንና በሌሎች መጠለያ ካምፖች 
እንደሚገኙ አስታውቀዋል።

በክልሉ የተከሰተውን ድርቅ ለመፍታት የልማት 
አጋሮችና መንግሥት አፋጣኝ ምላሽ ባለመሰጠቱ 
በርካታ ዜጎች ለረሀብና ለከፋ ችግር ተጋልጠዋል ያሉት 
ዶክተር ዓለማየሁ፤ እስካሁን ድረስ 20 የሚደርሱ 
ወገኖች ሕይወታቸውን አጥተዋል ብለዋል።

የበላይነህ ክንዴ ፋውንዴሽን እና ወረታ 
ኢንተርናሽናል ኃላፊነቱ የተወሰነ የግል ማኅበር በክልሉ 
ያለውን ችግር ተመልክተው ላደረጉላቸው ድጋፍ 
አመስግነው፤ ሌሎች ተቋማትም መሰል ድጋፋቸውን 
እንዲያደርጉ ጥሪ አቅርበዋል።

ድጋፉን ያደረጉት የበላይነህ ክንዴ ፋውንዴሽን 
የቦርድ ሰብሳቢ አቶ በላይነህ ክንዴ በበኩላቸው 
እንዳስታወቁት፤  ወገኖቻችን በድርቅ ምክንያት 
የደረሰባቸውን ችግር በጋራ ለመፍታት የሰባት ነጥብ 
አምስት ሚሊዮን ብር ድጋፍ አድርገናል ብለዋል።

ድጋፉ የተደረገው በሰሜን ጎንደር፣ በዋግኽምራ 
እና ደብረብርሃን መጠለያ ካምፕ  አስቸኳይ የምግብ 
ድጋፍ ለሚያስፈልጋቸው ወገኖች መሆኑን ገልጸው፤  

በተደረገው የገንዘብ ድጋፍ አስቸኳይ ምግብ እህል 
በመግዛት በራሳቸው  ትራንስፖርት እንደሚያደርሱ 
አስታውቀዋል።

በተፈጥሯዊና ሰው ሠራሽ ችግሮች ምክንያት 
አስቸኳይ የምግብ እህል ለሚያስፈልጋቸው ወገኖች 
የሚደረገው ድጋፍ ተጠናክሮ እንደሚቀጥልም 
አመላክተዋል።

አስቸኳይ የምግብ ድጋፍ ለሚፈልጉ የሁለት 
ነጥብ አምስት ሚሊዮን ብር ድጋፍ ማድረጋቸውን 
ያስታወቁት ደግሞ የወረታ ኢንተርናሽናል ቢዝነስ 
ኃላፊነቱ የተወሰነ የግል ማኅበር ባለቤት አቶ ታደሰ 
ምሕረቴ ናቸው።

በሰሜን ጎንደር፣ በዋግኽምራ እና ደብረብርሃን 
መጠለያ ካምፕ ለሚገኙ አስቸኳይ የምግብ ድጋፍ 
ለሚያስፈልጋቸው ወገኖች በጠቅላለው የ10 ሚሊዮን 
ብር ድጋፍ የተደረገ ሲሆን፤ የአስቸኳይ ምግብ 
ግዥ ተፈጽሞ በራሳቸው ትራንስፖርት በአካባቢው 
እንደሚደርስ ተመላክቷል።

የበላይነህ ክንዴ ፋውንዴሽን እና ወረታ 
ኢንተርናሽናል ኃላፊነቱ የተወሰነ የግል ማኅበር በድርቅ 
ለተጎዱ ወገኖች የ10 ሚሊዮን ብር ድጋፍ ያደረጉ 
ሲሆን፤ የአማራ መልሶ መቋቋምና ልማት ድርጅት 
ዋና ዳይሬክተር ዶክተር ዓለማየሁ ዋሴ፣ የዋግ ልማት 
ማህበር ቦርድ አባልና የሀብት አሰባሳቢ ኮሚቴ ሰብሳቢ 
አቶ ምትኩ በየነ እና የደብረ ብርሃን ከተማ ምክትል 
ከንቲባ ወርቅዓለማሁ ኮስትሬ ድጋፉን ተረክበዋል።

ሠራዊቱ የሀገርን... በአማራ በክልል..

ጫናቸው ብዙም ትኩረት የሚሰጠው አይደለም የሚለው 
ወጣት ዘካሪያስ፣ በሀገራችን ግን፣ ቤቲንግን የሚጫወቱ 
ሰዎች የራሳቸውንና የቤተሰባቸውን ኢኮኖሚና ሥነ 
ልቡና በማይጎዳ መልኩ በኃላፊነት ስሜት የሚጫወቱት 
ካለመሆኑ የተነሳ ጨዋታው አሉታዊ ጎኑ እንዲበረታ 
አድርጓል ይላል። 

በተጨማሪም፣ ቤቲንግ ቤቶች በትምህርት ቤቶችና 
በእምነት ተቋማት ቅርብ ርቀት ላይ እንዳይከፈቱና 
እድሜያቸው ከ21 ዓመት በታች የሆኑ ታዳጊዎች 
እንዳይጫወቱት የሚከለክል መመሪያ ቢኖርም፣ 
መመሪያውን የማያከብሩ መኖራቸው የቤቲንግን 
ኢኮኖሚያዊና ማኅበረሰባዊ ጫና ጨምሮታል ይላል። 

የሚጠቅመውን አውቆና መርጦ ማድረግ 
ከኅብረተሰቡ የሚጠበቅ ቢሆንም፣ እንደ ማኅበረሰብ 
እንዲህ ያለው ግንዛቤ ላይ የደረስን ባለመሆናችንና 
ጨዋታው ዓላማውን እየሳተ ኢኮኖሚያዊና ማኅበራዊ 
ቀውሶችን እያስከተለ በመሆኑ፣ መንግሥት ከሚያስገኝለት 
ገቢ ይልቅ እያስከተለ ያለውን ጉዳት ከግንዛቤ ውስጥ 
አስገብቶ ጫወታውን ቢያስቆመው የተሻለ ነው የሚል 
አስተያየቱን የሰጠው ወጣት ዘካሪያስ፣ ከእምነት 
አንጻርም ሳይለፉ ማግኘት ተቀባይነት የሌለው በመሆኑ 
ወጣቱ ሠርቶ ማግኘትን ያገኘውንም አግባብ ያለው 
ቦታ ላይ ማዋልን ሊለምድ ይገባል የሚል መልዕክት 
አስተላልፏል። 

ልጆቻቸው በቤቲንግ ሱስ ተጠምደው የተቸገሩት 
የሦስት ልጆች አባት አቶ ግርማ ሹመቴ ደግሞ፣ ትውልዱ 
እንዲህ ባለው ጫወታ በብዛት የሚሳተፈው፣ ዋጋ 
ከመክፈል፣ ሠርቶ ከመለወጥና ደክሞ ከማግኘት ይልቅ 
ተዓምር እንዲወርድለት የሚጠብቅ ወኔው የሳሳ ትውልድ 
በመሆኑ ነው በማለት ትዝብታቸውን ይገልጻሉ። 

በእርግጥ ይህ አገላለጽ ትውልዱን ሁሉ የሚወክል 
አይደለም ያሉት አቶ ግርማ፣ አዕምሮውንና ጉልበቱን 

ተጠቅሞ መለወጥን የሚሻ ትውልድ መኖሩ እንዳለ ሆኖ 
ድንገት መክበርን ለጠማው እንዲህ ያለውን አደንዛዥ 
ጨዋታ ማቅረብ የበለጠ ሥነ ልቡናውን መስለብ ነውና 
የሚመለከታቸው አካላት ይህን ጨዋታ ቢያስቆሙልን 
በማለት መልዕክታቸውን ይቋጫሉ። 

ከቤቲንግ ሕጋዊነትና አሉታዊ ጎኖች ጋር ተያይዞ 
ለሚነሱ ጉዳዮች የብሔራዊ ሎተሪ አስተዳደር 
የኮሙኒኬሽን ዋና ዳይሬክተር አቶ ቴዎድሮስ ንዋይ፤ 
የስፖርት ውርርድ በመጀመሪያ በሕግ የታወቀው በ1999 
ዓ.ም በብሔራዊ ሎተሪ አስተዳደር ማቋቋሚያ አዋጅ 
እንደነበርና በ2001 ዓ.ም በወጣውም ላይ እንዲሁ 
በሕግ መደንገጉን ያወሳሉ። ከ2005ዓ.ም ጀምሮ ደግሞ፣ 
የአተገባበር መመሪያ ወጥቶለት ተግባር ላይ የዋለ ሲሆን፣ 
ከ2012ዓ.ም ሚያዚያ ወር ጀምሮ እየተስፋፋ እንደመጣም 
ይናገራሉ። 

ጨዋታው ለብዙዎች የሥራ እድል የፈጠረ፣ 
በኮሚሽንና በታክስ ብዙ ገቢ የሚገኝበት መሆኑ እሙን 
ቢሆንም፣ አስተዳደሩ የስፖርት ውርርድን ሲጀምር መነሻ 
ምክንያቱ ገቢ አልነበረም ይላሉ። እርሳቸው እንዳሉት፣ 
በተለያዩ የመዝናኛ ቦታዎች ሰዎች የስፖርት ጨዋታዎችን 
እያዩ ከተወራረዱ በኋላ፣ ገንዘቤን ከለከለኝ በሚል መነሻ፣ 
ሕገወጥ ወደሆኑ ተግባራት ሲገቡ በመስተዋሉ፤ ስፖርታዊ 
ውርርድን ሕጋዊ መስመር ለማስያዝ በማሰብ ወደ ሕጋዊ 
አሠራር እንደገባም ያስታውሳሉ።

እንደ ዳይሬክተሩ ማብራሪያ፣ ጨዋታው ተለምዶ 
መነጋገሪያ እየሆነ ሲመጣና ጥያቄዎች ሲከተሉ አስተዳደሩ 
ፈቃድ የመስጠቱን ሥራ በማቆም፣ በገለልተኛ አካል 
ጥናት እንዲካሄድ አድርጓል ያሉት ዳይሬክተሩ፤ በጥናቱ 
መሠረት ይህ ጉዳይ የኢትዮጵያ ጉዳይ ብቻ እንዳልሆነ፣ 
በብዙ የዓለም ሀገራት ስፖርታዊ ውርርድ ሕጋዊ መሠረት 
ይዞ እንደሚካሄድና ኢትዮጵያም ከእነዚህ ሀገራት 
ተለይታ እንደማትታይ የተነሳው ሐሳብ ጎልቶ በመታየቱ 

መመሪያው ላይ መሻሻል ተደርጎ ጨዋታው እንዲቀጥል 
ተደርጓል ብለዋል። 

ሥራው ቆሞ በነበረበትም ወቅት በየስርቻውና 
በየመጠጥ ቤቱ ውርርዶች ይካሄዱ ነበር ያሉት 
ዳይሬክተሩ፣ ከዚህ ውሳኔ በኋላ ስፖርታዊ ውርርድ 
ጫወታውን በማያበረታታ መመሪያ እንዲመራ፣ ኃላፊነት 
የሚሰማቸው ብቻ እንዲያጫውቱት ለማድረግ ቀደም 
ሲል 400 ብር የነበረው የፈቃድ ማግኛ  ወደ 500 ሺህ 
ብር እንዲያድግ፤ እንዲሁም ፈቃድ ጠያቂ አካል የአንድ 
ነጥብ አምስት ሚሊዮን ብር ዋስትና እንዲያቀርብ 
መደረጉን ይገልጻሉ።

 በተጨማሪም በመመሪያው አንድ የስፖርት ውርርድ 
አጫዋች ቤት፣ ከሃይማኖት ተቋማትና ከትምህርት 
ቤቶች 500 ሜትር የመራቅ፣ እድሜቸው ከ21 ዓመት 
በታች የሆኑ እንዳይጫወቱ የመከልከልና፣ ዩኒፎርም 
የለበሱ ልጆችን በቤቱ እንዳይጫወቱ የመጠበቅ ግዴታ 
እንደተጣለበትም ነው የገለጹት።

አሁን አሁን ይህንን መመሪያ የማይተገብሩ ቤቶች 
መኖራቸውን የጠቀሱት ዳይሬክተሩ አስተዳደሩ፤ ከአዲስ 
አበባ ከተማ አስተዳደር ፖሊስ ጋር በመተባበር እንደነዚህ 
ባሉ ንግድ ቤቶች ላይ ሕግ የማስከበር እርምጃ እየወሰደ 
እንደሚገኝ ገልጸው፣ ለሕገ ወጥ ተግባር መበራከት 
አንዱ ምክንያት የቤቲንግ ቤቶች ከአስተዳደሩ በወሰዱት 
ፈቃድ አስተዳደሩን ሳያስፈቅዱ ቅርንጫፎችን እየከፈቱ 
መሆናቸውና ጨርሶ ከአስተዳደሩ ፈቃድ ሳያገኙ 
በሚያጫውቱ አካላት እንደሆነ አንስተዋል። 

ከመመሪያ ውጪ በመሆን ማኅበራዊ ጉዳት እያደረሰ 
ያለ የስፖርት ውርርድ ቤት ካለና ኅብረተሰቡ ጥቆማ ከሰጠ 
አስተዳደሩ እርምጃ የማይወስድበት ምክንያት የለም 
ያሉት ዳይሬክተሩ፣ በአስተዳደሩ ፈቃድ የተሰጣቸው 
አካላት ብቻ ጫወታውን እንዲያሄዱ በቀጣይም መመሪያ 
የማሻሻል ሥራዎችን እየተሠሩ እንደሚገኝ ገልጸዋል።   

“ኢትዮጵያን በማገልገል ታሪክ መሥራት እንፈልጋለን”
- የአየር ኃይል አካዳሚ ሠልጣኞች

ሳሙኤል ወንደሰን 

ቢሾፍቱ፦ ኢትዮጵያን በማገልገል ትልቅ ታሪክ 
መሥራት እንፈልጋለን ሲሉ የአየር ኃይል አካዳሚ የበረራ 
ሠልጣኞች ገለጹ። 

የአካዳሚው የበረራ ሠልጣኝ ካዴት ሰማዕት ሻንካ 
ለኢትዮጵያ ፕሬስ ድርጅት እንደተናገረው፤ ኢትዮጵያ 
በተከፈለላት መስዋዕትነት ቅኝ ሳትገዛ አሁን ያለችበት 

ደረጃ ደርሳለች። ይህንን ጀግንነት ማስጠበቅ ደግሞ 
የልጆቿ ኃላፊነት ነው። ይህንን ኃላፊነት ትልቅ ታሪክ 
በመሥራት መወጣት ይፈልጋል።

አስተማማኝ ዋስትና ለመስጠት በአየር ኃይል 
አካዳሚ የሚሰጡ ትምህርቶችን በብቃት እየተወጣ 
እንደሆነ የገለጸው ሠልጣኙ፤ በአካዳሚው ብቁ አብራሪና 
ቴክኒሺያን ለማፍራት የሚያስችል ቴክኖሎጂና መሠረተ 

ካዴት ወንድማገኝ ቶማስ ካዴት ሀና ግርማ ካዴት ሰማዕት ሻንካ  “ኢትዮጵያን በማገልገል... ወደ ገጽ 2 ዞሯል



አዲስ ዘመን   ማክሰኞ ታኅሣሥ 9 ቀን 2016 ዓ.ም ገጽ 7
ኢኮኖሚ

ሳይንስና ቴክኖሎጂ  

ወርቅነሽ ደምሰው

ኢትዮጵያ ዲጂታል ትራንስፎርሜሽን ስትራቴጂን 
ሙሉ በሙሉ ለመተግበር በቁርጠኝነት በመሥራት 
ላይ ትገኛለች። ይህንንም  እውን  ለማድረግ  ዲጂታል 
ኢትዮጵያ 2025 ስትራቴጂ ቀርጻ ተግባራዊ እያደረገች 
ትገኛለች። ስትራቴጂው ተግባራዊ  መደረግ ከጀመረ ሦስት 
ዓመታትን  ያስቆጠረ ሲሆን በዲጂታል  ትራንስፎርሜሽን  
ጉዞ  በርካታ  ለውጦች እያስመዘገበ  ይገኛል።

የዲጂታል  ትራንስፎርሜሽን  ጉዞ  ለማሳለጥ 
የዲጂታል ልማቱ ከፍተኛ አስተዋጽኦ ያለው እንደመሆኑ 
መጠን ተደራሽነቱን ለማሳደግ  የሚደረገውን  ጥረት 
ለማሳካት የአጋሮች ድጋፍና እገዛ  ያስፈልጋል። በተለይም 
በዘርፉ ከፍተኛ ልምድና ተሞክሮ ያላቸው ዓለም አቀፍ 
ተቋማት ድጋፍ  በእጂጉ  አስፈላጊ  እንደሆነ ይገለፃል። 

በቅርቡም ኢትዮጵያ እያደረገች ያለውን የዲጂታል 
ትራንስፎርሜሽን ጉዞ ለመደገፍ ማይክሮ ሶፍት ኩባንያ 
ያለውን ፍላጎት አሳይቷል። የኢኖቬሽንና ቴክኖሎጂ 
ሚኒስቴር  እና  የማይክሮ ሶፍት ኩባንያ  የዲጂታል 
ልማትና ተደራሽነት ማስፋት የሚያስችሉ ሥራዎችን 
በጋራ ለመሥራት ሰሞኑን ምክክር  አድርገዋል።  

የኢኖቬሽንና ቴክኖሎጂ ሚኒስትር  በለጠ ሞላ 
(ዶ/ር) በኢትዮጵያ ዲጂታል ልማትን በዘላቂነት 
ለማረጋገጥ ፕሮግራም ተቀርፆ በልዩ ትኩረት እየተሰራ 
መሆኑን ይናገራሉ። እሳቸው እንደሚሉት፤ በ2025 
ዓ.ም ዲጂታል ኢትዮጵያን እውን የማድረግ ዕቅድ ተይዞ 
ትግበራዎች እየተፋጠኑ ነው። የዲጂታል ጉዞ ኢትዮጵያ 
ያለችበትን አቅምና አቋም አጉልቶ የሚያሳይ ነው። በዚህ 
ሂደት የአጋሮች ድጋፍና እገዛ የላቀ ትርጉም አለው። 

በኢትዮጵያ የዲጂታል ኢኮኖሚ ግንባታን እውን 
ለማድረግና በተለይም የፋይናንስና የአገልግሎት ዘርፉን 
ለማሳለጥ የዲጂታል ልማት የማይተካ ሚና  እንዳለው 
የገለጹት ዶክተር በለጠ፤ ለዚህም ከማይክሮ ሶፍት  
ኩባንያ  ጋር በሥልጠና እና ተያያዥ የአቅም ግንባታ 
ሥራዎች ዙሪያ በጋራ መሥራት መቻሉ ለስኬቱ ከፍተኛ 
እገዛ እንደሚኖረው ገልጸዋል።  

ኢትዮጵያ በዲጂታል ዘመን የመሪነት ሚና 
እንድትጫወት ለማድረግ  ሀገሪቱን  ወደ ፈጠራ እና 
ዲጂታል ኢኮኖሚ ሽግግር ለመምራት እየተሰራ መሆኑን 
ጠቅሰው፤ በተጨማሪም ሀገሪቱ አካታች እና የበለጸገ 
ዲጂታል ጉዞን ለማረጋገጥ ከማይክሮሶፍት ኩባንያ 
ጋር የዲጂታል ልማት ፕሮግራም ማዕቀፍ ተጠቃሚ 
እንድትሆን በትብብር እንደሚሰራ  አመላክተዋል።

በማይክሮሶፍት  ኩባንያ የተባበሩት መንግሥታት 
ዓለም አቀፍ ልማት አስተባባሪ  አሌክሳንደር ጆሴ ፒንሆ 
በበኩላቸው የማይክሮሶፍት ኩባንያ የተለያዩ የልማት 
ዘርፎችን የሚያዘምኑ ቴክኖሎጂዎችና መተግበሪያዎችን 
በማምረት ሥራን በማቃለልና በማፋጠን የላቀ አበርክቶ 
ያለው መሆኑን ይናገራሉ። በመሆኑም በኢትዮጵያ 
በዲጂታል ልማት እየተከናወኑ ያሉ ዘርፈ-ብዙ ተግባራትን 
በማገዝና ግንዛቤ በመፍጠር የሚያደርገው እገዛ ትርጉም 
የሚኖረው እንደሆነ ገልጸዋል።

የዲጂታል ልማት ፕሮግራም  ቴክኒካል ክህሎት፣ 
ዲጂታል አገልግሎቶች እና የአቅም ግንባታ ስልጠና 
መሳሪያዎችን  ጨምሮ የተለያዩ ድጋፎችን  በማቅረብ 
ዝቅተኛ እና መካከለኛ ገቢ ያላቸውን ሀገራት በመርዳት 
ረገድ ወሳኝ ሚና እንደሚጫወት አብራርተዋል። 
በኢትዮጵያም የተጀመረውን የዲጂታል ልማት ዕውን 
ለማድረግም የአቅም ግንባታና ሌሎች ድጋፎችን 
ለማድረግ ዝግጁ መሆኑን አረጋግጠዋል።

አስተባባሪው አሌክሳንደር ‹‹የዲጂታል ልማት 
ፕሮግራም እንደ ትምህርት፣ ጤና አጠባበቅ እና የሕዝብ 
አገልግሎቶችን የመሳሰሉ ቁልፍ ዘርፎችን በመለወጥ 
ረገድ ወሳኝ ሚና ይጫወታል። የዲጂታል ክፍተቶችን 
ለመቅረፍ፣ ማንበብና  መጻፍን ለማጎልበት እና ፈጠራን 
እና ሥራ ፈጠራን ለማጎልበት አስፈላጊውን መሠረተ 
ልማት ለማቅረብ የሚያግዝ ነው›› ብለዋል። 

የኢኖቪሽንና ቴክኖሎጂ ሚኒስትር አማካሪ አብዮት 

ባዩ (ዶ/ር) በበኩላቸው በተባበሩት መንግሥታት 
ጉባኤ ላይ ማይክሮ ሶፍት ኩባንያ ሀገራትን በዲጂታል 
ትራንስፎርሜሽን ረገድ ለመርዳት  ቃል ገብቶ  እንደነበር 
አስታውሰው፤ በዚህም  ኩባንያው  አምስት ሀገራት  
መምረጡን ጠቅሰው፤ ከእነዚህ ሀገራት ኢትዮጵያ አንዷ 
መሆኗንና በጋር ለመሥራት በሚችሉበት ሁኔታዎች ላይ 
ውይይት እንደተደረገ ይናገራሉ።          

ኢትዮጵያ ባለፉት ሦስት ዓመታት የዲጂታል 
ስትራቴጂን በመተግበር ላይ የምትገኝ መሆኑን ጠቅሰው፤ 
ይህንን ስትራቴጂ  እውን ለማድረግ  ደግሞ የመንግሥት 
ጥረት ዋንኛ ቢሆንም የተለያዩ የልማት አጋሮች በዲጂታል 
ትራንስፎርሜሽኑ ላይ እንዲሳተፉ  እንደሚደረግ 
ገልጸዋል። 

‹‹የምክክር መድረኩን ማዘጋጀት ያስፈለገበት ዋንኛ 
ምክንያት ኢትዮጵያ አሁን ላይ ምን ላይ እንደምትገኝና 
ማይክሮሶፍት ኩባንያ ደግሞ በምን ሊያግዝ እንደሚችል 
የሚያመላክቱ ሃሳቦችን ለማቀናጀት ታስቦ ነው። 
ማይክሮሶፍት ኩባንያ ድጋፍ የሚያደርገው የዲጂታል 
ስትራቴጂውን መሠረት በማድረግና አዳዲስ  እድገቶችን 
ተከትሎ ያሉ ነገሮችን መሠረት በማድረግ ነው›› ብለዋል። 

ዶክተር አብዮት እንደሚሉት፣ ባለፉት ሦስት ዓመታት 
በኢትዮጵያ የዲጂታል ትራንስፎርሜሽን  ውስጥ የተሰሩ 
ሥራዎች በሚኒስቴር መሥሪያ ቤቱ በኩል ተገምግመዋል። 
ከማይክሮሶፍት ጋር ወደ ሥራ በሚገባበት ጊዜ አካታች 
የሆነ የዲጂታል ኢኮኖሚን ለመመስረት፣ ለአብዛኛው 
የህብረተሰብ ክፍል  ተደራሽና የሌሎች የልማት እቅዶችን 
መደገፍ  ላይ በትኩረት የሚሰራ ይሆናል ሲሉ ተናግረዋል።

የኢኖቬሽንና ቴክኖሎጂ ሚኒስቴር በኢትዮጵያ 
ዲጂታል ትራንስፎርሜሽን ማምጣት  የሚሰራ መሆኑን 
ገልጸው፤ ይህን ለማምጣት ደግሞ የዲጂታል ኢኮኖሚ 
ልማት አካታች እንዲሆን መሥራት  ይገባል ነው ዶክተር 
አብዮት ያሉት።  እሳቸው እንዳሉት፤ አካታች ሲባል 
ሁሉም ሰው እኩል የማደግ መብትና እድል እንዲኖረው 
ማድረግ ነው። ይህንን ለማስፈጸም በስትራቴጂው 
የተቀመጡት ነገሮች በርካታ አሉ። እነዚህም መሥሪያ ቤቱ 
በቀጥታ ፕሮጀክት ቀርጾ የሚያከናወናቸው እና ሌሎች 
ደግሞ በሌላ ተቋማት የሚከናወኑት ተግባራት ናቸው። 
በመሆኑም መሥሪያ ቤቱ የዲጂታል ልማቱን የማቀናጀት 
ሥራን  በመሥራት በመሠረታዊነት ትኩረት አድርጎ 
የዲጂታል መሠረቶቹን ልማት ላይ ይሰራል ብለዋል።  

የዲጂታል መሠረተ  ልማቶች  ስንል  ለሌሎች 
የዲጂታል ልማት ሥራዎች የሚጠቅሙ  ሥራዎች 
መሥራት እንደሆነ የሚገልጹት ዶክተር አብዮት፤ ለምሳሌ 
የዲጂታል የመታወቂያ፣ የዲጂታል የክፍያ ሥርዓት ፣ 
የቴሌኮሙኒኬሽን  መሠረተ ልማቶችን መገንባት እና እነዚህ 
የመሳሰሉት ነገሮች አንድ ዘርፍ ብቻ የሚጠቀምባቸው 
አይደሉም ይላሉ። ግብርና፣ ንግድ፣ ኢንዱስትሪውና 

የመሰል በርካታ ተቋማት የሚጠቀሙባቸው ናቸው። 
እነዚህን ዘርፎች እንዲጠቀሙ የሚያስችሉ መሠረተ 
ልማቱን  ማልማት፣ የሕግና የቁጥጥር ማዕቀፎች  
እንዲኖሩ ማድረግ ከሚኒስትር መሥሪያ ቤቱ የሚጠበቁ 
ሥራዎች ሲሆኑ፤ ከማይክሮሶፍት ኩባንያ ጋር የሚሰራው 
ሥራ ይህንን  የተከተለ  እንደሚሆን ይገልጻሉ። በዚህም 
ከመንግሥት ተቋማት፣ ከግሉ ዘርፍ፣ ከዩኒቨርሲቲዎች 
እና ከልማት አጋሮች የተውጣጡ ባለድርሻ አካላት ጋር 
ውይይት የሚካሄድ መሆኑን ጠቅሰው፤ ከውይይቱም 
በኋላ የሁሉንም ፍላጎቶች በመውሰድ  የሚሰራበት 
እንደሆነ አመላክተዋል።

በዲጂታል ስትራቴጂ ላይ እንደተግዳሮት የሚነሳው 
ከመሠረተ ልማት አቅርቦት ጎን ለጎን ዲጂታል ቴክኖሎጂ 
የመጠቀም አቅም  በጣም ዝቅተኛ መሆን እንደሆነ 
የገለጹት ዶክተር አብዮት፤ ይህንን ለመቀነስ የሚያስችል  
በቀጣይ የሚሰሩ ሥራዎች መኖራቸው አመላክተዋል።  

እሳቸው እንዳሉት፤ ዲጂታል ትራንስፎርሜሽን ስንል 
የመጨረሻው ነገር ሰው ነው። ሰው  አንደኛ  ከሂደቱ 
መጠቀም አለበት። ሁለተኛ ደግሞ አገልግሎትንም  ሊሰጥ 
የሚችለው  ነው። ስለዚህ  ሰው ከሂደቱም ተጠቃሚ ሆኖ 
አገልግሎትም ሊሰጥ እንዲችል መጀመሪያ ግንዛቤ እና 
ክህሎት ሊኖረው ይገባል። 

ተፈላጊው ግንዛቤና ክህሎት ከሌለ የዲጂታል 
ትራንስፎርሜሽን አላማዎች አይሳኩም ያሉት ዶክተር 
አብዮት፤ በሀገራችን በአጠቃላይ  የዲጂታል ግንዛቤ 
እጥረት  የሚለው  በጣም በብዙ ቦታዎች ላይ ተስፋፍቶ 
የሚገኝ  እንደሆነ አንስተው፤ ዲጂታል ላይ ስናመጣው 
ደግሞ  ክፍተቱ የበለጠ ጎልቶ  የሚታይ  እንደሆነ 
አመላክተዋል። ‹‹በተለይ በገጠር የሚኖሩ በልዩ ልዩ 
ሁኔታዎች ከዋናው ኢኮኖሚ አውታር የተገለሉ ሰዎች 
የዲጂታል ክህሎት አይኖራቸውም። እነዚህ አካላት 
የዲጂታል ክህሎቱ ከሌላቸው በዲጂታል ኢኮኖሚ ውስጥ 
ተጠቃሚ ሊሆኑ አይችሉም። ከእነርሱ የሚጠበቁ ነገር 
ላይም አስተዋጽኦ ሊያበረክቱ አይችሉም። ስለዚህ እነዚህ 
ማብቃትና መደገፍ ቁልፍ ነገር ነው» ብለዋል። 

እንደ ዶክተር አብዮት ማብራሪያ፤ መደገፍ ስንል 
በተለያየ መልኩ የሚታይ ሲሆን የረጂም ጊዜ እይታ 
ያስፈልጋል። በተለይ በትምህርት ቤቶች አሁን ላይ 26 
ሚሊዮን የሚጠጉ ተማሪዎች አሉ። ትምህርት ቤት ውስጥ 
ተማሪዎች  ተገቢውን የዲጂታል እውቀት ካገኙ በኋላ 
ወደ ኢኮኖሚ ሲቀላቀሉ ያንን እውቀት ይዘው ይመጣሉ 
ማለት ነው። ሌላ በሥራ ላይ ያሉና በተለያዩ ቢዝነሶች 
ውስጥ ያሉት  እውቀት እንዲያገኙ ማድረግ ከተቻለ 
በርካታ የህብረተሰብ ክፍሎችን ማድረስ ይቻላል። ሌላው 
አስቸጋሪ የሚሆነው ደግሞ የሥራም ከትምህርት ወጪ 
የሆኑ በርካታ ወጣቶች ተደራሽ ማድረግ ነው። የሆነው 
ሆኖ ሁሉንም  አማራጮች  ተጠቅሞ ተደራሽ ማድረግ 

ያስፈልጋል።
ከትምህርት ጋር የተያያዘውን በትምህርት ሚኒስቴር 

በኩል ካሪኩለሞችን በመከለስ፣ የትምህርት ኢንፎርሜሽን 
ኮሙዩኒኬሽን ቴክኖሎጂ(ICT) ፖሊሲዎችና 
ስትራቴጂዎች በማውጣት በርካታ ሥራዎች እየተሰሩ 
ይገኛሉ ያሉት ዶክተር አብዮት፤ ከሚኒስቴር መሥሪያ 
ቤቱም በኩል በተለይ ከትምህርት ውጭ ያሉትን ተደራሽ 
ለማድረግ የዲጂታል ኢንኩሊሽን  ስትራቴጂ ተነድፎ 
ወደሥራ መገባቱ ገልጸዋል። ይህም ሁሉንም መንግሥት 
ይሰራው ማለት ሳይሆን ተቋሙ የስትራቴጂ ፍሬም ወርክ  
ያቀርባል በየደረጃ ያሉ ባለድርሻ አካላት ይተገበሩታል 
ማለት ነው ሲሉ አስረድተዋል።

የዲጂታል ኢኮኖሚው እየተሰፋፋ ሲመጣ ከዚያ ጋር 
ተያይዘው የሚነሱ በርካታ ችግሮች ይኖራሉ ያሉት ዶክተር 
አብዮት፤ ችግሮች ተፈርተው ሥራዎች አይሰሩም ማለት 
አይደለም፡፤ በዚህ ረገድ የሚከሰቱትን የማጨበርበር  ሆነ 
ሌሎች  የደህንነት አደጋዎችን ለመቀነስ የህብረተሰቡን 
የግንዛቤ ደረጃ ማሳደግ እንደሚያስፈልግ ገልጸዋል። 
የህብረተሰቡ ግንዛቤ ማሳደግ ላይ ካልተሰራ የተመራጭ 
የሆነ  የደህንነት መጠበቂያ ቴክኖሎጂ ቢኖርም እንኳ  
ከኛ  የበለጠ  ቴክኖሎጂ ያለው አካል ጥቃት በመፈጸሙ 
ሊሰርቅ ስለሚችል ዋንኛው መደረግ ያለበት ነገር 
የህብረተሰቡ ግንዛቤ ማሳደግ  እንደሆነ አመላክተዋል። 

ከዚህ በተጨማሪ ተቋማት ለዳታ ጥበቃ 
የሚያደርጉትን ተግባራት ማጠናከር ይገባል ያሉት 
ዶክተር አብዮት፤ በቅርቡ  የሚኒስትሮች ምክር ቤት  
የግል ዳታ ጥበቃ አዋጂ አጽድቆ ወደ ፓርላማ  የመራው 
መሆኑን ጠቅሰው፤ ፓርላማውም በቅርቡም  ያጸድቀዋል 
ተብሎ እንደሚጠበቅ ይናገራሉ። እነዚህ መሰል ጠንካራ 
የሆኑ የሕግ ማዕቀፍ መውጣት  እንደሚጠበቅ ጠቁመው፤ 
በተለይ በርካታ የግል ዳታ የሚይዙ ተቋማት በምን 
ደረጃ ለዳታ ጥበቃ ማድረግ አለባቸው የሚሉት አስገዳጂ 
ሥርዓቶች  በሕግ ውስጥ ተካተው እንዲተገበሩ ማድረግ 
የሚጠይቅ እንደሆነ ይገልጻሉ። ምክንያቱም የግል ዳታዎች 
የማይጠበቁ ከሆነ  ዳታ እንዲጠበቅላቸው የሚፈልጉ 
አካላት በቀጣይ በዲጂታል ኢኮኖሚው የሚያደርጉት 
ተሳትፎ ሊገታ ይችላል። ይህ እንዳይሆን ደግሞ የግል 
ዳታ ጥበቃ አዋጁ ትልቅ ጥቅም ይሰጣል ተብሎ ተስፋ 
ተጥሎበታል ሲሉ ተናግረዋል።

‹‹ማይክሮሶፍት ኩባንያ በዋናነት እንዲረዳና 
እንዲያግዝ የሚጠበቀው የአቅም ግንባታ ላይ ነው›› ያሉት 
ዶክተር አብዮት፤ ‹‹የሀገራችን የዲጂታል ትራንስፎርሜሽን 
የሚረጋገጠው በራሳችን ነው። ራሳችንን ማረጋገጥ 
ካልቻልን ማንም ሊያረጋግጥልን አይችልም፤ ራሳችን  
መሥራት እና የቴክኖሎጂ ባለቤት መሆን እንድንችል 
ድጋፍ እንዲያደርግ ያስፈልጋል። ስለዚህ ማይክሮ ሶፍትም 
ይህንን አቅም እንዲፈጥርልን እንፈልጋለን›› ብለዋል።

ዲጂታል ትራንስፎርሜሽንን እውን ለማድረግ- የአጋሮች ድጋፍ

በለጠ ሞላ (ዶ/ር) አሌክሳንደር ጆሴ ፒንሆ

ለምለም መንግሥቱ 

የአየር ንብረት ለውጥ ድርቅ፣ ጎርፍ፣ የውሃ 
መጥለቅለቅ፣ ወቅቱን ያልጠበቀ ዝናብና 
ቅዝቃዜ  በማስከተል በሀገር ላይ ጉዳት 

የሚያደርስ መሆኑ ይታወቃል። በዚህ የሚጎዱት ለአየር 
ንብረት ለውጥ ከፍተኛ አስተዋፅኦ ያበረከቱ ሀገራት 
ብቻ ሳይሆኑ፤ በዓለም ላይ ያለ ማንኛውንም ሀገር ተጎጂ 
የሚሆንበት አጋጣሚ ይፈጠራል። 

 ኢትዮጵያም ለዓለም የአየር ንብረት ለውጥ መከሰት 
ያላት ድርሻ ወይም አስተዋጽኦ እጅግ ዝቅተኛ ቢሆንም፤ 
ሌሎችም ባላቸው አበርክቶ በየጊዜው ከፍተኛ ጉዳት 
እያስተናገደች ትገኛለች። በተቃራኒው የአየር ንብረት 
ለውጥን ለመከላከል እና ጉዳቱን ለመቀነስ ኢትዮጵያ 
ለአየር ንብረት ለውጥና ታዳሽ ኃይል የመሠረተ ልማት 
ግንባታዎችና ለተያያዥ ጉዳዮች ትኩረት ሰጥታ መጠነ 
ሰፊ እንቅስቃሴ በማድረግ ላይ ናት። 

ኢትዮጵያን አረንጓዴ ለማልበስ በአረንጓዴ ዐሻራ 
መርሃ ግብር በመጀመሪያው ዙር ለአራት ተከታታይ 
ዓመታት ባከናወነችው ተግባር አበረታች ውጤቶችን 
አስመዝግባለች። አሁን ደግሞ በሁለተኛው ዙር 
ለምግብነት የሚውሉ የአትክልት ችግኞችን ማዕከል 
ባደረገ መልኩ ተከላውን በማካሔድ ከባለፈው በተሻለ 
ውጤት ለማስመዝገብ የአረንጓዴ ዐሻራ መርሃ ግብሯን 
አጠናክራለች።

ይህንኑ አጠናክራ የተያያዘችውን የአረንጓዴ ዐሻራ 
እንቅስቃሴን መሠረት በማድረግ ሰሞኑን በአረብ 
ኤምሬትስ በዱባይ ከተማ በተካሄደው ኮፕ 28ኛው 
የተባበሩት መንግሥታት የአየር ንብረት ለውጥ ጉባኤ 
ላይ የኢትዮጵያ አረንጓዴ ዐሻራ መካነ ርዕይ ለእይታ 
አቅርባለች። ኤግዚቢሽኑ በጎብኚዎች አድናቆትና 
የትብብር ድጋፍ ማስገኘቱም በተለያዩ የመገናኛ ብዙሃን 
ተዘግቧል። 

በዚህ መልኩ ሥራዎችዋን ማሳወቋና አድናቆትንም 
ማግኘቷ እያከናወነች ላለው የአረንጓዴ ዐሻራ መርሃ 
ግብር፣ እንዲሁም ለአየር ንብረት ለውጥ የማይበገር 
ኢኮኖሚ ለመገንባት ለምታደርገው ጥረት ምን አቅም 
ይፈጥርላታል? የተጀመረው ሥራ እንዲጠናከር 
ምን ይጠበቃል? በሚሉት ላይ የዘርፉ ባለሙያዎች 
እንደሚከተለው ትንታኔ ሰጥተዋል።

በኢትዮጵያ  ደን  ልማት የአረንጓዴ ዐሻራና 
ሰው ዘራሽ ደን መሪ ሥራ አስፈጻሚ አቶ አበሩ ጠና፤ 
ኢትዮጵያ በዱባይ የተጠቀመችው መልካም አጋጣሚና 
ተገቢ እንደሆነ በአድናቆት ገልጸዋል። ኢትዮጵያ 
ለአረንጓዴ ልማት እያበረከተች ያለውን አስተዋጽኦ 
ለዓለም ለማሳወቅና ያደጉ ሀገሮች ባላደጉ ሀገሮች ላይ 
የሚያስከትሉትን ተጽእኖ ለመቀነስ ከፍተኛ አቅም 
ይፈጥራል ብለዋል። 

እንደ አቶ አበሩ ማብራሪያ፤ እንዲህ ባለ ዓለም 
አቀፍ ጉባኤ ላይ ሥራን ማሳየት ከዓለም አቀፍ ድርጅቶች 
ሥራን የሚያግዝ የገንዘብም ሆነ የተለያየ የድጋፍ ትብብር 
እንዲሁም ዓለም አቀፍ ተቀባይነትን ለማግኘት ያስችላል። 
ዓለም አቀፉ ተቋም ድጋፍ ለማድረግ ጥረቶችንና የተሰሩ 
ሥራዎች ማየት ይፈልጋል። 

ነገር ግን አንዳንድ ድጋፍ የሚያደረጉ ድርጅቶች 
ቢኖሩም፤ ኢትዮጵያ ውጤት እያስመዘገበች 
የምትገኘውበአብዛኛው በራስዋ በምታደርገው እንቅስቃሴ 
መሆኑን አስታውሰው፤ ኢትዮጵያ የተያያዘችውን 
የአረንጓዴ ዐሻራ መርሃ ግብር ለማጠናከርና አሁን ካለው 
ስኬት በላይ ለማስመዝገብ፤ የቴክኖሎጂ፣ የገንዘብ 
ድጋፎች ያስፈልጋል። እነዚህን ድጋፎች ካደጉ ሀገሮች 
ማግኘት ከተቻለ፤ በሰው ኃይል ረገድ ችግር ባለመኖሩ 
አቀናጅቶ መሥራት እና ትልቅ ውጤት ማምጣት ይቻላል 
ብለዋል።

በአዲስ አበባ ዩኒቨርሲቲ የአካባቢ ሳይንስ መምህር 
ፕሮፌሰር ተሾመ ሶሮምሳ በበኩላቸው፤ ኢትዮጵያ በዱባይ 
በተካሄደው ጉባኤ ላይ የአረንጓዴ ዐሻራ መካነ ርዕይ 
በማቅረብ ሥራዋን በማሳየት ዓለም አቀፉ ማህበረሰብ 
እንዲያውቀው ማድረጓ ተገቢም አስፈላጊም መሆኑን 
አመልክተዋል። እንደዋዛ የሚታይ ጉዳይ አይደለም 
ብለዋል። በአንድ በኩል ልምዷን ለማካፈል፤ በሌላ 
በኩል ደግሞ ለአየር ሁኔታ የፋይናንስ እንቅስቃሴ 
እንደሚያዘጋጃት ገልጸዋል። 

የአረንጓዴ ዐሻራ እንደማንኛውም ፕሮጀክት ሁሉ 

የፋይናንስ ድጋፍ እንደሚያስፈልግ የሚገልጹት ፕሮፌሰር 
ተሾመ፤ ድጋፍ መኖሩ ሥራዎችን በቶሎ ተጠናቅቀው 
ለአገልግሎት እንዲበቁ አቅም እንደሚሆን አመልክተዋል። 
በራስ አቅም መሥራት የሚደገፍና አስፈላጊ እንደሆነ 
ቢታምንም ከቁርጠኝነት ያለፈ እንደማይሆን ጠቁመዋል።

እንደ ፕሮፌሰር ተሾመ ገለጻ፤ ኢትዮጵያ በአረንጓዴ 
ዐሻራ መሬት የነካ ትልቅ ሥራ እየሠራች ነው። ከዚህ በኋላ 
የሚጠበቅባት የተጠናከረ ሪፖርት ለዓለም አቀፍ ማቅረብ 
ነው። የተሰሩ ሥራዎችን ለዓለም አቀፍ ማቅረብ ላይ 
ክፍተት ይስተዋላል። ከዚህ ቀደም የተራቆቱ (የተጎሳቆሉ) 
መሬቶች መልሶ እንዲያገግሙ ሥራዎችን ለመሥራት 
እ.ኤ.አ በ2011 በጀርመን ሀገር በዓለም አቀፍ በተፈረመው 
የቦን ቻሌንጅ ውል ስምምነት ላይ ኢትዮጵያም አንዷ 
ፈራሚ ሀገር ናት። 

ሀገሮች እ.ኤ.አ በ2020 በሚሊዮን ሄክታር የሚቆጠር 
የተጎሳቆለ መሬት መልሶ እንዲያገግም ሥራዎችን 
ለመሥራት ነበር የተፈራረሙት። በወቅቱ ኢትዮጵያ 
15ሚሊዮን ሄክታር የተራቆተ መሬት መልሶ እንዲለማ 
እንደምትሰራ ፈርማ ነበር። ይሁን እንጂ ሥራውን 

መርሃ ግብር ከአራት ዓመታት በፊት የጀመረችውን 
ሥራ በአድናቆት ይገልጻሉ። በኢትዮጵያ አረንጓዴ ዐሻራ 
አጀንዳ ሆኖ በትኩረት መጠነ ሰፊ እንቅስቃሴ የተደረገው 
ከሀገራዊ ለውጥ በኋላ እንደሆነና በአረንጓዴ ዐሻራ መርሃ 
ግብር የተሰራው ሥራም እጅግ በጣም ጥሩ የሚባል 
እንደሆነ በዘርፉ በመምህርነትና በጥናት ሥራ እንደቆየ 
ባለሙያ እንደሚያረጋግጡ ገልጸዋል። ለዘርፉ ትኩረት 
መሰጠቱ በዘርፉ ላይ እንዳለ ሰው ደስተኛ እንደሆኑም 
ተናግረዋል።

እንደ እንግሊዝ ያሉ ያደጉ ሀገሮች ፍልስፍናቸው 
ወይም አጀንዳቸው አረንጓዴ ዐሻራ (ግሪን ኢኮኖሚ) 
ነው። ጉዳዩን ሀገራዊ አጀንዳ ከማድረግ ባለፈ ያላቸው 
ፍልስፍናም እጅግ የረቀቀ ደረጃ ላይ መድረሱን ነው 
ያስታወሱት። ፍልስፍናውም ታች መሬት ድረስ 
የወረደ ተግባር ማከናወን እንደሆነም አመልክተዋል። 
ኢትዮጵያም እያደረገች ያለው እንቅስቃሴ ከዚህ አንጻር 
እንዲታይ የሚያስችላት እንደሆነ ያስረዳሉ። በዚህ ደረጃ 
እያደረገች ያለውን እንቅስቃሴም ዓለም ሊያውቀው 
ይገባል ብለዋል። 

‹‹የአረንጓዴ ዐሻራ መርሃ ግብር ሌጋሲ መቀጠል 
አለበት። እንደባህል ልንወስደው ይገባል። ለምንተካው 
ትውልድ ማሰብ ይኖርብናል።›› ያሉት ፕሮፌሰር 
ተሾመ፤ የአረንጓዴ ዐሻራ ሥራ ሙሉ ለሙሉ በባለሙያ 
መታገዝና ሳይንሱን በሚያውቅ ሰው መመራት አለበት 
የሚል እምነት እንዳላቸው ገልጸዋል። በዘርፉ ላይ ያሉ 
ተመራማሪዎች፣ መምህራንና ሌሎችም ባለድርሻ አካላት 
ሊያበረክቱ ስለሚችለው አስተዋጽኦም ሊታሰብበት 
እንደሚገባም ገልጸዋል።

ባለሙያዎቹ በንቅናቄ የተጀመረው የአረንጓዴ ዐሻራ 
መርሃ ግብር ተጠናክሮ እንዲቀጥል፤ እያንዳንዱ ዜጋ 
ድርሻውን ሊወጣ እንደሚገባም አስምረውበታል። 

ኢትዮጵያ በአረብ ኤምሬትስ በዱባይ ከተማ 
በተካሄደው ኮፕ28ኛው የተባበሩት መንግሥታት የአየር 
ንብረት ለውጥ ጉባኤ ላይ ያቀረበችው የአረንጓዴ ዐሻራ 
መካነ ርዕይ የተባበሩት አረብ ኤምሬት የነዳጅና ኩባንያ 
ሥራ አስኪያጅ ሱልጣን አሕመድ አልጃቢር፣ የቀድሞ 
የእንግሊዝ ጠቅላይ ሚኒስትር አንቶኒ ብሌርን ጨምሮ 
የጉባኤው ታዳሚዎች የጎበኙት ሲሆን፤ አድናቆትንም 
አግኝቷል።

የኢፌዴሪ ጠቅላይ ሚኒስትር ዐቢይ አሕመድም 
(ዶ/ር) በማህበራዊ ትስስር ገጻቸው፤ በኢትዮጵያ የአየር 
ንብረት ለውጥ የሚያደርሰውን ጉዳት ለማቃለል በጋራና 
በትብብር መሠራት እንዳለበት አስገንዝበዋል። የአረንጓዴ 
ልማት ሥርዓት ለመዘርጋት እንሰራለንም ሲሉ ገልጸዋል። 

ኢትዮጵያ አረንጓዴ ዐሻራ መርሃ ግብር ብላ በመሰየም 
ከ2011 ዓ.ም ጀምሮ ሰፊ እንቅስቃሴ በማድረግ ላይ 
እንደሆነች ይታወሳል። በመጀመሪያው ዙር ባደረገችው 
የችግኝ ተከላ መርሃ ግብር ከ25 ቢሊየን በላይ የተለያዩ 
የዛፍ ችግኞች በመትከል አጠናቅቃ ወደ ሁለተኛው 
ምዕራፍ ተሸጋግራለች። በመጀመሪያው ዙር የተገኘው 
አበረታች ውጤትና ተሞክሮ ለሁለተኛው ምዕራፍ የበለጠ 
የሚያነሳሳና የበለጠ አጠናክሮ ለመቀጠል የሚያስችል 
ሆኖ ተገኝቷል።  ኢትዮጵያ በአጠቃላይ በሁለት ዙሮች 
50 ቢሊየን የዛፍ ችግኞችን በመትከል ሀገሪቱን አረንጓዴ 
የማልበስ እቅድና ግብ ይዛ በመሥራት ላይ ትገኛለች።  

ኢትዮጵያ እያከናወነች ባለው አረንጓዴ ዐሻራ መርሐ 
ግብር ከራስዋ አልፋ ጎረቤት ሀገሮችንም ለመድረስ 
በተግባር እያሳየች የምትገኝ ሲሆን፤ በአረንጓዴ ልማት 
መርሐ ግብር የሙቀት አማቂ ጋዞችን ለመቀነስና 
ለመቆጣጠር ከሚከናወነው ተግባር በተጨማሪ 
ኢኮኖሚያዊ ጠቀሜታ ያላቸውን ችግኞች በመትከል፣ 
ከሥራ ዕድል ፈጠራ አኳያም ወጣቶች ተደራጅተው 
ችግኝ በመትከል ገቢ በማመንጨት እራሳቸውንም ሆነ 
ሀገርን እንዲጠቅሙ በማድረግ መጠነ ሰፊ ሥራዎች 
እየሰራች ነው።

ኢትዮጵያ የዛፍ ችግኞችን የመትከል ልምድ እንዳላት 
የታሪክ መዛግብት ያስረዳሉ። የዛፍ ጥቅምን የሚረዳ 
ማህበረሰብ እንዳላትም ይታወቃል። ይሁን እንጂ በሰው 
ሠራሽና በተለያየ ምክንያት ባጋጠማት የደን መመናመን 
ለከፋ ጉዳት ተዳርጋለች። ይህን ጉዳት ለመመለስ እና 
በአጠቃላይ የአየር ንብረት ለውጥ ተፅዕኖን ለመከላከል 
በአረንጓዴ ዐሻራ መርሃ ግብር ካለፉት አራት ዓመታት 
ወዲህ መጠነ ሰፊ ሥራዎች በማከናወን ላይ ትገኛለች።

የኢትዮጵያ አረንጓዴ ዐሻራ በዱባይ 

እስከ አሁን በተሰሩት 
ሥራዎች አበረታች 

ውጤቶች ቢመዘገቡም 
ካለፈው ተሞክሮ ትምህርት 
በመውሰድ በሁለተኛው ዙር 
ቁጥር ላይ ሳይሆን፤ ጥራት 

ላይ ትኩረት ተደርጓል

በተመለከተ ለዓለም አቀፍ ሪፖርት ማቅረብ ላይ ክፍተት 
ይስተዋላል። ይሄ መስተካከል አለበት ብለዋል። 

የዘርፉ ባለሙያዎች በአረንጓዴ ዐሻራ ሥራ ጥንካሬ 
እና ክፍተት ያሏቸውንም አንስተዋል። አቶ አበሩ በጥንካሬ 
ያነሱት፤ ኢትዮጵያ ለአረንጓዴ ልማት እንቅስቃሴ 
በማድረግ ረገድ የቆየ ተሞክሮ ቢኖራትም ባለፉት ጥቂት 
ዓመታት የሕዝብ ንቅናቄ በመፍጠር የተሰሩት ሥራዎችና 
የተሰጠው ትኩረት የላቀ እንደሆነ ጠቁመዋል። 

የኢፌዴሪ ጠቅላይ ሚኒስትር  ዐቢይ አሕመድ ዶ/ር 
ተነሳሽነቱን ቢወስዱም በየደረጃው ያለው አመራር፣ 
ህብረተሰቡ በንቃት መሳተፍና ሁሉም የየድርሻውን 
መወጣቱ የልማቱ ሥራ ከሚኒስቴር መሥሪያ ቤት 
የተውጣጡ አመራሮች ጭምር የተካተቱበት ኮሚቴ 
ተዋቅሮ እንዲመራ መደረጉ ኢትዮጵያ በአረንጓዴው 
ልማት ውጤታማ እንድትሆን እንዳስቻላትም 
አስረድተዋል።

አቶ አበሩ እንዳሉት፤ እስከ አሁን በተሰሩት ሥራዎች 
አበረታች ውጤቶች ቢመዘገቡም ካለፈው ተሞክሮ 
ትምህርት በመውሰድ በሁለተኛው ዙር ቁጥር ላይ 
ሳይሆን፤ ጥራት ላይ ትኩረት ተደርጓል። የተመረጡ 
ዘሮች እንዲቀርቡ፣ የኢኮኖሚ ጠቀሜታ የሚያስገኙና 
ለምግብነት የሚውሉ ችግኞችም እንዲካተቱ ከማድረግ 
በተጨማሪ፤ በችግኝ ተከላ ወቅት መደረግ ስላለበት 
ጥንቃቄ፣ ከተተከሉ በኋላም መደረግ ስላለበት 
እንክብካቤ፣ በአጠቃላይ ቀደም ሲሉ ይስተዋሉ የነበሩ 
ክፍተቶችን በማረም እንዲሁም ባለቤት እንዲኖረው 
ማድረግ ከቅድመ ጥንቃቄዎቹ ጥቂቶቹ ናቸው ብለዋል። 

በ2016 በጀት ዓመትም ሥራዎችን ቀድሞ ለመሥራት 
ከክልሎች ጋር አስፈላጊው ዝግጅት ተደርጓል። አረንጓዴ 
ዐሻራ መርሐ ግብር በማህበረሰብ ላይ ስላመጣው 
ለውጥም ሆነ እንደሀገርም የተገኘው ውጤት የጥናት 
ሥራ እየተሰራ እንደሆነና ጥናቱ እንደተጠናቀቀ ይፋ 
እንደሚሆንም ገልጸዋል።  

አቶ አበሩ ክፍተት ካሏቸው መካከል የመሬት 
አጠቃቀም ፖሊሲ አለመኖርን ይጠቀሳል። ለደን፣ ለእርሻና 
ለተለያየ ልማት የሚውል መሬትን ለይቶ በአግባቡ 
መምራት ባለመቻሉ ችግሮች መኖራቸውን ያመለክታሉ። 
በዚህ በኩልም ትኩረት ቢሰጥ የተጠናከረውን የአረንጓዴ 
ልማት በስኬታማነት እያረጋገጡ መሄድ ይቻላል። 

እንደ አቶ አበሩ ገለጻ፤ አሁን ላይ በኢትዮጵያ ወደ 54 
ሄክታር መሬት ተጎድቷል። የተጎዳው መሬትም በትክክል 
የደን፣ የእርሻ ወይም የግጦሽ ስለመሆኑም መለየት 
አልተቻለም። የተጎዳውም መሬት መልሶ እንዲያገግም 
ሥራዎች መሠራት አለባቸው። መሬቱ ካገገመ በኋላ 
ደግሞ ለተገቢው ልማት እንዲውል በፖሊሲ መደገፍ 
ይኖርበታል። 

ፕሮፌሰር ተሾመ፤ ኢትዮጵያ በአረንጓዴ ዐሻራ 

ሴቶች
ማህበራዊ

አወዛጋቢው የወሊድ እና የትምህርት ጉዳይ
አስመረት ብስራት

እናትነትን እናት ሆኖ ከማየት የበለጠ ህመሙ ገብቶት 
በልኩ ሊያስብ የሚችል ሰው ጥቂት ነው። መውለድ ሞቶ 
መነሳት ነው እስኪባል ድረስ ይህን ሁሉ ፍጥረት ለዓለም 
ያበረከተች እናት በእረፍት ራሷን ትጠግን ዘንድ አራስ ቤት 
የሚባል ውብ ባህል በሀገራችን ተለምዷል። የአራስነት 
ወቅቱ አልቆ ወደ ውጭ ሲወጣ ድካሙም ህመሙም 
አልፎ በአዲስ ጥንካሬ መመለስ የተለመደ ነው።

እናም ከአንድ እስከ ሁለት ወራት የሚቆየውን 
የአራስነት ጊዜ እናቲቱ ተማሪ ከሆነች አይገባትም 
የተባለለት መመሪያ የትምህርት ሚኒስቴር አወጣ የተባለ 
እለት ብዙ አስተያየቶች ተሰምቷል። ምንም እንኳን 
ተማሪ ሴቶች እንዲወለዱ ባይበረታታም ተደራራቢ 
ችግሮችን አልፈው የትምህርት ቤት ደጅ የረገጡትንስ 
ተማሪዎች በምን መልኩ እናስተናግዳቸው? አንድ ዓመት 
ከሚዘገዩ ለምን የማካካሻ ሁኔታ አይፈጠርላቸውም ? 
የልጅቷን መብት አይጋፋም ወይና ሌሎች አስተያየቶች 
ተሰንዝረዋል።

በወሊድ ምክንያት ከ15 ቀናት በላይ የምትቀር ተማሪ 
የዓመቱን ትምህርት እንደማትጨርስ የሚደነግግ መመሪያ 
ተረቀቀ የሚል ዜና  በሪፖርተር ጋዜጣ ላይ ከተሰማ 
በኋላ ከአስተያየቶቹም በተጨማሪ ቁጣቸውን የገለፁም 
አልታጡም።

ዜናው የትምህርት ሚኒስቴር ያዘጋጀው የአጠቃላይ 
ትምህርት ተማሪዎች ምዘናና የክፍል ዝውውር ረቂቅ 
መመሪያ፣ አንዲት የአጠቃላይ ትምህርት ተማሪ ከ15 
ቀናት በላይ በወሊድ ምክንያት ከትምህርቷ የምትቀር 
ከሆነ በዚያው የትምህርት ዘመን ትምህርቷን መቀጠል 
እንደማትችል መደንገጉን ያሳያል።

ተማሪዋ ለ15 ተከታታይ ቀናት በወሊድ ምክንያት 
የምታርፍ ከሆነ ትምህርቷን መቀጠል እንደማትችል 
የሚገልጸው ረቂቅ መመሪያ፣ ለ16 ቀናትና ከዚያ በላይ 
ለሆኑ ቀናት የምትቀር ከሆነ በዚያ ዓመት ስትከታተል 
ከነበረው ትምህርት የምትታገድ መሆኑን ያስረዳል።

ሆኖም ተማሪዋ በቀጣዩ ዓመት ትምህርቷን መቀጠል 
የምትፈልግ ከሆነ፣ ‹‹ያለ ምንም ቅድመ ሁኔታ›› መቀጠል 
እንደምትችል ይፈቅዳል።

የአጠቃላይ ትምህርት ተማሪዎችን (1ኛ እስከ 12ኛ 
ክፍል) ያሉ ተማሪዎች ከክፍል ክፍል የሚዘዋወሩበትን 
አሠራር በዝርዝር የሚያስረዳው መመሪያው፣ ማንኛውም 
ተማሪ በአንድ የትምህርት ዘመን ለ12 ቀናት ከትምህርት 
ገበታው የሚቀር ከሆነ ትምህርቱን እንዳይቀጥል 
እንደሚደረግ ይገልጻል። 

ይህ ዜና ከወጣ ቀን ጀምሮ በማህበራዊ መገናኛ 
ብዙኃን በርካቶች ተቃውሟቸውን ቢያሰሙም በአደባባይ 
ለመቃወምና አቋምን በግልፅ ለማስቀመጥ የኢትዮጵያ 
የሕግ ባለሙያ ሴቶች ማኅበርን የቀደመው አልነበረም።

የኢትዮጵያ የሕግ ባለሙያ ሴቶች ማኅበር በጉዳዩ 
ላይ ያለውን አቋሙን በዚህ መልክ አስቀምጧል። እኛ 
የኢትዮጵያ የሕግ ባለሙያ ሴቶች ማኅበር ሠራተኞችና 
አባላት ከአጋር የሴቶች መብት ድርጅቶች ጋር በመሆን 
የትብብር ጥሪ እናቀርባለን። 

እንደሚታወቀው የኢ.ፌ.ዴ.ሪ የትምህርት ሚኒስቴር 
በቅርቡ ባወጣው ረቂቅ መመሪያ ክፍል አራት፣ አንቀጽ 
15፣ ተራ ቁጥር 5 መሠረት “አንድ ተማሪ በወሊድ 
ምክንያት 15 ተከታታይ የትምህርት ቀናት ካረፈች በኋላ 
ትምህርቷን መቀጠል ትችላለች፣ ሆኖም ግን 16 ቀናትና 
ከዚያ በላይ ከትምህርት ገበታዋ ከቀረች ከዘመኑ ትምህርት 
ትታገዳለች።” የሚል ረቂቅ መመሪያ አውጥቷል።

ይህ ረቂቅ መመሪያ ትምህርታቸውን ለሚከታተሉ 
ሴቶች የወሊድ ፈቃድ መብትን በእጅጉ የሚገድብ 
ከመሆኑም በላይ በኢትዮጵያ ሕገ መንግሥት 
የተደነገጉትን አወንታዊ የድርጊት ድንጋጌዎች የሚንድና 
የሴቶችን መሠረታዊ የመማር መብቶች በግልጽ የሚነፍግ 
ነው። በተጨማሪም እድል ለመስጠት የተጀመረውን 
አካታች አካሄድ የሚያደናቅፍና ወደኋላ የሚጎትት 
አካሄድ ነው።

ልጅ መውለድ በሴቶች ትምህርት ላይ ተደራራቢ 

ጫና   እንደሚፈጥር  አጠያያቂ አይደለም።  የወሊድ 
ፈቃድ መከልከል እና ሴቶች ትምህርታቸውን 
እንዳይቀጥሉ አማራጮችን መገደብ ደግሞ በሴቶች 
የትምህርት እንቅስቃሴዎች ላይ ተጨማሪ እንቅፋቶችን 
መፍጠር ነው። ይህ ረቂቅ መመሪያም ለሴቶች ሌሎች 
አማራጮችን ከመፍጠር ይልቅ እንዳይበቁና በህብረተሰቡ 
ውስጥ ሙሉ በሙሉ መሳተፍ እንዳይችሉ የሚያደርግ 
ቀጥተኛ ጥቃት ነው። በመሆኑም በዚህ ኢፍትሃዊ ርምጃ 
ላይ ጠንካራ የውትወታ/ሙገታ ዘመቻ በማድረግና ጫና 
በመፍጠር እንድትተባበሩንና ከጐናችን እንድትቆሙ 
ጥሪያችንን እያቀረብን፣ የሚከተለውን ጥያቄ ከዚህ በታች 
ለተዘረዘሩት አካላት እናቀርባለን::

ለኢ.ፌ.ዴ.ሪ የትምህርት ሚኒስቴር ሚኒስቴር 
መሥሪያ ቤቱ በቅርቡ ትምህርታቸውን ለሚከታተሉ 
ሴቶች የወሊድ ፈቃድ መብትን በእጅጉ የሚገድብ ረቂቅ 
መመሪያ አውጥቷል። ይህ ረቂቅ መመሪያ የኢትዮጵያ 

ፌዴራላዊ ዴሞክራሲያዊ ሪፐብሊክ ሕገ መንግሥት 
የሴቶች እና የወንዶች እኩልነት በኢኮኖሚ፣ በማህበራዊ 
እና በፖለቲካዊ  ዘርፎች፣ ትምህርትን፣ ሥራን እና 
ፍትሃዊ የሀብት ተደራሽነትን እና አስተዳደርን ጨምሮ 
የሚሰጠውን መብት ተጠቃሚነት በእጅጉ የሚነፍግ 
ነው።

ሴቶች በዚሁ ሕገ መንግሥት የተደነገጉትን 
መብቶችና ጥበቃዎች ሲያገኙ ከወንዶች ጋር እኩል 
መብት አላቸው የሚሉትን እና በእርግዝና እና በወሊድ 
ምክንያት የሚመጡ ጉዳቶችን ለመከላከል እና ጤናቸውን 
ለመጠበቅ የቤተሰብ ምጣኔ ትምህርት፣ መረጃ እና አቅም 
የማግኘት መብት አላቸው የሚሉትን እና ሌሎች ሀገር 
አቀፍና ዓለም አቀፍ ህጎች የሚጥስና የሚቃረን በመሆኑ 
ሚኒስቴር መ/ቤቱ ጉዳዩን እንደገና እንዲያጤነውና 
ከሚመለከታቸው መንግሥታዊም ሆነ መንግሥታዊ 
ያልሆኑ ድርጅቶች ጋር በመተባበር አስፈላጊውን ድጋፍ፣ 
መረጃና ትምህርት በመስጠት በፍጥነት ማስተካከያ 
እንዲያደርግ ጥሪያችንን እናቀርባለን።

 ለሕገ መንግሥት ጉዳዮች አጣሪ ጉባኤ ሕገ 
መንግሥት የሕጎች ሁሉ የበላይ ሕግ እና መንግሥት 
በምን ዓይነት መንገድ እንደሚመሰረት፣ እንደሚመራና 
እንደሚተዳደር፣ የሥልጣን ምንጭ ክፍፍልና የቁጥጥር 
ሂደትን የሚያመላክት፣ የዜጎችን ጥቅል መብትና 
ግዴታ የሚተነትን፣ የመንግሥት አካላት አደረጃጀት፣ 
ኃላፊነትና ተግባር የሚያስቀምጥ፣ የሕግ አውጪ፣ 
አስፈጻሚና ተርጓሚ አካላት የሚመሩበትን መርህ 
የሚያስቀምጥ፣ የመንግሥት ቅርጽ ሥልጣንና የሥልጣን 
ወሰን የሚዘረዝር፣ ፖለቲካዊ፣ ማህበራዊና ኢኮኖሚዊ 
ጉዳዮችን የሚዳስስ፣ ሁሉንም የህብረተሰብ ክፍል 
የሚነካና ጥቅል አቅጣጫ የሚያመላክት ነው። ሚኒስቴር 
መሥሪያ ቤቱ በቅርቡ ትምህርታቸውን ለሚከታተሉ 
ሴቶች የወሊድ ፈቃድ መብትን በእጅጉ የሚገድብ ረቂቅ 
መመሪያ አውጥቷል።

ይህ የኢትዮጵያ ፌዴራላዊ ዴሞክራሲያዊ ሪፐብሊክ 
ሕገ መንግሥት የሴቶች እና የወንዶች በኢኮኖሚ፣ 
በማህበራዊ እና በፖለቲካዊ ዘርፎች እኩልነትን የሚጥስ 
ከመሆኑም በላይ ሴቷ ትምህርትን፣ ሥራን፣ የሀብት 
ተደራሽነትን እና አስተዳደርን የማግኘት መብቷን 
የሚጥስና የሚቃረን በመሆኑ ጉባኤውም የሀገሪቱ 
የሕጎች ሁሉ የበላይ የሆነውን የኢትዮጵያ ፌደራላዊ 
ዴሞክራሲያዊ ሪፐብሊክ ሕገ መንግሥት በተሟላ 
መንገድ ሥራ በሴት ተማሪዎች የወሊድ ፈቃድ ረቂቅ 
መመሪያ ዙሪያ የቀረበ የጋራ ጥሪን አስመልክቶ በሴቶች 
መብት ዙሪያ ከሚሰሩ የሲቪል ማህበረሰብ ድርጅቶች 
የተሰጠ ጋዜጣዊ መግለጫ ላይ ማዋል አስተማማኝ 
ዋስትና ሊሰጥ ታምኖበት የተቋቋመ በመሆኑ፤ ይህን 
ረቂቅ መመሪያ በፍጥነት ማስተካከያ እንዲደረግበት 
የድርሻውን እንዲወጣ ጥያቄያችንን እናቀርባለን።

የኢ.ፌ.ዴ.ሪ ጠቅላይ ሚኒስትር ጽሕፈት ቤት 

በኢትዮጵያ ፖለቲካ ውስጥ ከፍተኛ ሥልጣን ያለው 
ተቋም እንደመሆኑ በሕገ መንግሥት በተሰጠው ሥልጣን 
መሠረት ሚኒስቴር መሥሪያ ቤቶች የሚያወጡትን ሕጎችና 
መመሪያዎች የመከታትልና የማስፈፀም ሥልጣኑን 
መሠረት በማድረግ ይህ ረቂቅ መመሪያ የሴቶችን 
ሕገ መንግሥታዊ መብት የሚቃረን፣ የወሊድ ፈቃድ 
የማግኘትና የመጠቀም መብታቸውን የሚከለክልና 
ሌሎች ተያያዥ መብቶችን የሚነፍግ ረቂቅ መመሪያ 
በመሆኑ ተገቢው የማስተካከያ ርምጃ እንዲወሰድበት 
የበኩሉን እንዲወጣ ጥሪያችንን እናቀርባለን።

 ለሚዲያ አካላት በሙሉ ሚዲያዎች በጎም ሆነ ክፉ 
ተጽእኖ የመፍጠር ከፍተኛ አቅም ያላቸው እንደሆነ 
የሚታወቅ ነው። ይህ ረቂቅ መመሪያም የሴቶችን 
መብቶች የሚንዱና ለሌሎች ተጨማሪ ተግዳሮቶች 
የሚዳርግ ነው። ስለሆነም ሚኒስቴር መሥሪያ ቤቱ 
ጉዳዩን እንደገና እንዲያጤነውና ወደፊትም በሴቶች 
ላይ መሰል ድርጊቶች እንዳይቀጥሉ ጫና በመፍጠር 
የሴቶችን ጉዳይ የሁሉም የህብረተሰብ ክፍል ጉዳይ 
እንዲሆን በማድረግና ጉዳዮችን እስከ መጨረሻው 
ተከታትሎ ለሕዝቡ በማሳወቅ የበኩላችሁን ሚናና 
ኃላፊነት እንድትወጡ እንጠይቃለን።

 ለሚመለከታቸው መንግሥታዊና መንግሥታዊ 
ያልሆኑ ተቋማት በኢትዮጵያ በሴቶች ላይ የሚደርሱ 
ጫና የሚፈጥሩ ሕጎችና ፖሊሲዎች ሲወጡ ችግሩን 
ከግምት በማስገባት ለመቅረፍ ይቻል ዘንድ የውትወታ 
(advocacy) ሥራዎችን አጠናክሮ በመቀጠል 
የበኩላችሁን አስተዋጽኦ ታደርጉ ዘንድ ጥሪያችንን 
እናስተላልፋለን።

ለመላው የህብረተሰብ ክፍሎች ሴቶች 
እንደማንኛውም ዜጎች በሕገ መንግሥቱ የተደነገገውን 
የወሊድ ፈቃድ የማግኘትና የመጠቀም፣ የመሥራት፣ 
የመማር፣ ወዘተ… መብት አላቸው። ስለሆነም ተገቢ 
ያልሆኑ ምክንያቶችን በመፍጠር ሴቶች ላይ የሚፈጸሙ 
የመብት ረገጣዎች ዝም ሊባሉ አይገባም። ስለሆነም 
ማንኛውም ህብረተሰብ በሴት ተማሪዎች የወሊድ ፈቃድ 
ረቂቅ መመሪያ ዙሪያ የቀረበ የጋራ ጥሪን አስመልክቶ 
በሴቶች መብት ዙሪያ ከሚሰሩ የሲቪል ማህበረሰብ 
ድርጅቶች የተሰጠ ጋዜጣዊ መግለጫ ክፍል ሴቶች 
የወሊድ ፈቃዳቸውን በአግባቡ የመጠቀም መብታቸው 
እንዲከበር ያገባኛል በማለት የበኩሉን ጥረት 
እንዲያደርግና ጫና እንዲፈጥር የሴቶች የወሊድ ፈቃድ 
መብት ረገጣዎችን የማይታገስ ህብረተሰብ እንዲፈጠር 
እንጠይቃለን። በማለት አቋማቸውን አስቀምጠዋል።

የትምህርት ሚኒስቴር በዚሁ ጉዳይ ላይ ምን 
አስተያየት አለው ስንል ላቀረብነው ጥያቄ የሕዝብ 
ግንኙነት ኃላፊዋ ወይዘሮ አመለወርቅ ህዝቅኤል 
እንዳሉት ጉዳዩ ረቂቅ የሆነ ገና ውይይት ተደርጎበት 
ተግባር ላይ የሚውል መሆኑን ልብ ሊባል ይገባል።

ማንኛውም ተማሪ በአንድ የትምህርት ዘመን ለ12 
ቀናት ከትምህርት ገበታው የሚቀር ከሆነ ትምህርቱን 
እንዳይቀጥል እንደሚደረግ የሚገልፅ መመሪያ 
መኖሩን የጠቀሱት ሕዝብ ግንኙነቷ በዚህ መመሪያ 
መሠረት የወላድ ሴቶች በምን መልኩ ሊቃኝ ይችላል፤ 
በምንስ ሁኔታ ነው እናትነትና ትምህርትን ጎን ለጎን 
አብሮ ማስኬድ የሚቻለው የሚሉና ሌሎች ጉዳዮች 
ላይ ከተለያዩ አደረጃጀቶች ጋር እየተወያዩ መሆኑን 
አመልክተዋል።

ከተለያዩ የሴት አደረጃጀቶች፤ ጉዳዩ 
ከሚመለከታቸው አካላት ጋር በቂ ውይይት ከተደረገ 
በኋላ ውሳኔው ላይ የሚደረስ በመሆኑ ውሳኔ 
ያልተሰጠውና ተግባራዊ ባልሆነ ጉዳይ ላይ ግን ጊዜ 
በናባክን መልካም ነው ብለዋል።

ያም ሆነ ይህ በብዙ ትግል ትምህርት ገበታዋ ላይ 
የተገኘችትን እናት ተስፋ የማያጨልም ውሳኔ ቢወሰን 
መልካም ነው። ሴቷም መድረስ ያለመችበት ህልሟ ጋር 
ለማድረስ አደናቃፊ የሆኑ አሠራሮችና ሕጎች ሊወጡ 
አይገባም። ይህ እንዳይሆንም የሁሉንም ርብርብ 
ይጠይቃል በሚል መልእክት ልሰናበታችሁ ወደድኩ። 

በብዙ ትግል ትምህርት ገበታዋ 

ላይ የተገኘችትን እናት ተስፋ 

የማያጨልም ውሳኔ ቢወሰን 

መልካም ነው። ሴቷም መድረስ 

ያለመችበት ህልሟ ጋር ለማድረስ 

አደናቃፊ የሆኑ አሠራሮችና ሕጎች 

ሊወጡ አይገባም



በጋዜጣው ሪፖርተር

አዲስ አበባ፡- ከብሪታኒያ ጦር ሠራዊት 
የመጀመሪያዎቹ ራስ ተፈሪያን መካከል አንዱ የሆነው 
ድዋይት ፓይል-ግሬይ ፤ የሀገሪቱ መከላከያ ሚኒስቴር 
ላይ የዘረኛነት እና የትንኮሳ ክስ መሥርቶ አሸንፏል። 
ወታደሩ ጋርድስማን የተባለ ወታደራዊ ዕርከን ላይ 
ነበር የሚገኘው።

ለ16 ዓመታት የቆየበት የወታደርነት ሙያ 
ያከተመው አንድ ነጭ እሱ ወታደር መሆኑን 
እንደማያምን ከገለጸለት በኋላ መሆኑን ይናገራል።

ወታደር መሆኑን ለነጩ ወታደር ሲገልጽ “የቆዳ 
ቀለምህን መጠቀሚያ እያደረግክ ነው” ተብሎ 
መወንጀሉንም ይገልጻል። ይህንን ተከትሎም በፍርድ 
ቤት ባቀረበው ክስ አሸንፏል።

የሀገሪቱ የመከላከያ ሚኒስቴር ትንኮሳን፣ 
መድልዎን፣ ማንገላታትን እንዲሁም ሌሎች መሰል 
ድርጊቶችን እንደማይታገስ አስታውቋል።

በወታደሮች መካከል አንድን ሰው በዘረኝነት 
ከመክሰስ ይልቅ ዘረኛ መሆን እንደሚቀል ድዋይት 
ከቢቢሲ ጋር ባደረገው ቆይታ ተናግሯል።

ጉዳዩ በሠራተኞች ፍርድ ቤት የታየው ባለፈው 
ዓመት ሰኔ ላይ ነበር። ብይን የተሰጠው ደግሞ በዚህ 
ዓመት ጥቅምት ላይ ነው።

ድዋይት ከወታደሮች መካከል ጎልቶ እንደሚወጣ 
ያውቅ እንደነበር ይገልጻል።

ድሬድሎክ አድርጎ ወታደር እንዲሆን የተፈቀደለት 
የመጀመሪያው ራስ ተፈሪያን ነው። ወታደር የሆነው 
በ37 ዓመቱ ነው።

እአአ በ2005 ነው የተቀላቀለው። በወታደር 
ቤት ሙዚቀኛ ሆኖ ቆይቷል። በተለያዩ ብሔራዊ 
መሰናዶዎች ላይም ተሳትፏል። የወታደር ኮፍያ ውስጥ 
ፀጉሩን ለማስገባት መጠቅለል ይጠበቅበት ነበር። 
“ስለሚገጥመኝ ነገር የተዛባ ምልከታ አልነበረኝም። ግን 
ተስፈኛ ነበርኩ” ይላል።

ማረፊያ

ዓለም አቀፍ

አዲስ ዘመን ድሮ

ሙሉጌታ ብርሃኑ

ኢትዮጵያን ይዞ በኢትዮጵያ ያልታገደ፤ አፍሪካን 
ብሎ በአፍሪካ ያልተወሰነ፤ አድማሰ ሰፊው አዲስ ዘመን 
ዓለም አቀፍ ሁነትና ክስተቶችንም በእኩል እየሮጠ 
ሁሉንም በጊዜና ሰዓቱ ከማኅደሩ ላይ አስፍሮታል። 
የዛሬው አዲስ ዘመን ድሯችንም ከእነዚሁ ትሩፋቶች 
መካከል በዋነኛነት ስለአንድ ጉዳይ ያስታውሰናል። 
ሁለቱ ቀንደኛ ባላንጦች ዩናይትድ ስቴትስና ሶቪየት 
ኅብረት “ጨረቃ ላይ እንገናኝ” ተባብለው ተቀጣጥረው 
ነበር። ሀሳቡን ያመነጩት ፕሬዚዳንት ኬኔዲ ግን 
ለቀጠሮው እንዳይደርሱ ገና በሦስተኛ ወሩ ተገደሉ። 
ኬኔዲን ማን ገደላቸው? ስለ ኬኔዲ በአዲስ አበባ...
ይህን ጉዳይ በተመለከተ የወጡ ተከታታይ ዘገባዎችን 
እናስታውስ። 

ጨረቃ ላይ እንገናኝ
በባዕድ አገር የተገናኙ የአንድ ሀገር ሰዎች 

እንደ ወንድማማች ይቀራረባሉ ይባላል። በበረሃ 
የተገናኙ መንገደኞች በቀላሉ ይዋደዳሉ። ከሠፈራችን 
አካባቢያችን በሄድን መጠን ከሚያጋጥመን ሰው ጋር 
ለመቀራረብ ያለን ፍላጎት እየጠነከረ ይሄዳል ይባላል። 

ይህ ዝንባሌ በፖለቲካ ግንኙነት መካከልም ሊኖር 
ይችላል። በተለይ ዩናይትድ ስቴትስና የሶቪየት ኅብረት 
አቀራረብ ይህንኑ አይነት ዝንባሌ የተከተለ ይመስላል። 
በመሬት ላይ በብዙ ጉዳዮች ላይ ፈጽሞ የማይስማሙት 
በአውሮፓ፤ በመካከላቸው ግንብ ያጠሩት፤ በኩባ 
የተፋጠጡት፤ በሩቅ ምሥራቅ የተጋፈጡት ሁለቱ 
ኃያላን፤ ዩናይትድ ስቴትስና ሶቪየት ኅብረት ወደ 
ጨረቃ በአንድነት ለመጓዝ አስበዋል። ሐሳቡ ያስቅ 
ይሆናል። ግን ቀልድ አይደለም። በቁም ነገር የተያዘ 
ነው። 

ሐሳቡን ያመነጩት ፕሬዚዳንት ኬኔዲ ለአሥራ 

ስምንተኛው ጠቅላላ ጉባኤ ባደረጉት ንግግር ነበር። 
.....

የሶቪየት ኅብረት ሐሳቡን እንደተስማማበት 
ይታመናል። ባይሆን ኖሮ ግሮሚኮ የፕሬዚዳንቱን 
ንግግር በጭብጨባ አይቀበሉትም ነበር። 

.......
ከጉዞው በኋላ ደግሞ ሌላ አንድ ጥያቄ አለ። 

በጨረቃ ላይ የሚተከለው የማን ሰንደቅ ዓላማ 
ይሆናል? የሶቪየት መዶሻና ማጭድ? የዩናይትድ 
ስቴትስ መሥመርና ኮከብ? የተባበሩት መንግሥታት 
ድርጅት? ወይንስ በዩናይትድ ስቴትስ መሥመር ላይ 
ማጭድና ነጠብጣብ በማቀነባበር?

......
ወደ ጨረቃ ለመጓዝ የሚደረገው ወጭ ለብዙ 

ተፈላጊ ነገር ይውል ነበር። ሆኖም ሁለቱ ባላንጣዎች 
ለመቀራረብና ለመወዳጀት በጨረቃ በኩል ዙረው 
መመለስ ካስፈለጋቸው ወጭውን እንደኪሣራ 
አንቆጥረውም። 

(አዲስ ዘመን መስከረም 17 ቀን 1966 ዓ.ም)
እጅግ አሳዛኝ የሆነው የፕሬዚዳንት ኬኔዲ ሞት

ትናንት ኅዳር 12 ቀን 1967 ዓ.ም ሌሊት በደረሰን 
ወሬ የአሜሪካን ፕሬዚዳንት ክቡር ሚስተር ኬኒዲ 
ዳላስ ከሚባለው ከተማ በአውቶሞቢል ተቀምጠው 
ሲያልፉ 3 ጥይት ተተኩሶባቸው እንደሞቱ ተነግሯል። 

ይህ እጅግ አሳዛኝ የሆነው ወሬ ጋዜጣችን በእትም 
ላይ ሳለ ስለደረሰን፤ ዝርዝር ሁኔታውን በነገው 
ጋዜጣችን እንገልጻለን። 

 (አዲስ ዘመን ኅዳር 13 ቀን 1966 ዓ.ም)
  የኬኔዲ ሞት መላውን ዓለም አሳዝኖታል
  የቀብራቸው ሥነ ሥርዓት ዛሬ ይፈጸማል
35ኛው የአሜሪካን ፕሬዚዳንት ክቡር ሚስተር 

ጆን ፊት ዘጀራልድ ኬኔዲ ከቴክሳስ አገረ ገዥ 
ከሚስተር ጆን ኮናሊ ጋር ዳላስ ውስጥ በግልጽ 
አውቶሞቢል ሆነው ሲጓዙ በጥይት ተመትተው በጠና 
በመቁሰላቸው ምክንያት ባለፈው ዓርብ ከዚህ ዓለም 
በሞት ተለይተዋል። 

ፕሬዚዳንት ኬኔዲ በፓርክ ላንዳ ሆስፒታል ውስጥ 
ያረፉት አንገታቸውን በጥይት ተመተው ከቆዩ ከ25 
ደቂቃ በኋላ ነው። 

የ37 ዓመት ዕድሜ ያላቸው እኚህ የመጀመሪያው 
የዩናይትድ ስቴትስ የካቶሊክ ፕሬዚዳንት፤ ከአንድ 
ያልታወቀ ሰው በተተኮሰ ጥይት የቆሰሉት በዳላስ 
የንግድ አዳራሽ ውስጥ ንግግር ለማድረግ ሲሔዱ 
እንደሆነ ታውቋል። 

ከፕሬዚዳንቱ ጋር አብረው የነበሩት የቴክሳሱ 
አገረ ገዥ የመቁሰል አደጋ ደርሶባቸዋል። ሆኖም 
ሕይወታቸው እንደተነገረው በአሥጊ ሁኔታ ላይ 
እንደሚገኝ ተገልጧል። 

የፕሬዚዳንቱ ባለቤት ሚስስ ጃኩሊን ኬኔዲ ከባድ 
የኅዘን መልክ ይታይባቸው ነበር። እሳቸውም ያጣጥሩ 
ከነበሩት ባላቸው ጋር ወደ ሆስፒታሉ ሲገቡ ልብሳቸው 
በፕሬዚዳንቱ ደም ተበክሎ እንደነበር ታውቋል። 

የፕሬዚዳንቱ ገዳይ ከነበረበት ሕንጻ ውስጥ 
ፖሊሶች አጉልቶ የሚያሳይ መነፅር ያለበት አንድ 
ባ-303 ሚሊ ሜትር ጠመንጃ ሦስት ቀለሀ ከአንድ 
መስኮት አጠገብ አግኝተዋል። 
           (አዲስ ዘመን ኅዳር 15 ቀን 1966ዓ.ም)

ስለ ኬኔዲ ዕረፍት በአዲስ አበባ 
 የተደረገ ጸሎተ ፍትሐት

የኢትዮጵያ ንጉሠ ነገሥት መንግሥት አልጋ ወራሽ 
ልዑል መርዕድ አዝማች አስፋ ወሰን በተገኙበት 
ኅዳር 15 ቀን ትናንት ስለ ክቡር ሚስተር ጆን ኦፍ 

ኬኔዲ ዕረፍት በመንበር ፀባዖት ቅድስት ሥላሴ ቤተ 
ክርስቲያን ጸሎተ ፍትሐት ተደርጓል። 

....
ይህ ሁኔታ በቅርብ የሚያውቋቸውንና በዝና 

የሚያውቋቸውን ሁሉ ልብ በጥልቅ የኀዘን ፍላፃ 
እንዲወጋ ያደረገው፤ ለሰው ዕድል ፈንታ የሆነውን 
የሞት ፅዋ በመቀበላቸው ሳይሆን፤ እስከ ሕይወታቸው 
ፍጻሜ ድረስ በደከሙበት በተቀደሰው ዓላማቸው 
ምክንያት ነው። 

(አዲስ ዘመን ኅዳር 16 ቀን 1966ዓ.ም)
ጥያቄ አለኝ

ይድረስ ለጳውሎስ ኞኞ
* እነዚህ መብት አለን እያሉ በፆታ ሳይሆን በሱሪ 

ተወጥረው ሞለል ሞለል የሚሉት የሴት አጋንድሮች 
የጀግኖችን ሱሪ ከማበላሸታቸው በላይ፤ ትንባሆ 
የሚምጉት መብት አለን ብለው ነው?
           ሙላቱ መንገሻ(ከክብር ዘበኛ)

- መብት አለን ብለው ሳይሆን አማረብን ብለው 
ነው። 

* ጓደኛዬ ስኳር የሚሠራው ከእንጨት ነው ቢለኝ 
አይደለም አልኩትና ተወራረድን። በኋላ ሸንኮራ 
እራሱ እንጨት ስለሆነ ተረተሃል አሉኝ። ዳኛችንም 
ፊታውራሪ ኃይሉ በፈቃዱ እውነቱን ነው መረታት 
አለብህ ብለውኝ የተወራረድንበትን 30 ብር ለጓደኛዬ 
ሰጡት። ልረታ ይገባኛል? ይግባኜን ስማኝ። 

- መረታት አይገባህም። ምክንያቱም ሸንኮራ አገዳ 
የሣር ወገን ነው እንጂ የእንጨት ወገን አይደለምና 
ነው። 

....
ሸንኮራውን እንጨት ነው ያሉህ እንዲያው ነውና 

ፊታውራሪ የሰው ገንዘብ ይመልሱ። 
      (አዲስ ዘመን ታህሳስ 10 ቀን 1966 ዓ.ም)

የሥራ ባልደረቦቹ ስለፀጉሩ እና አለባበሱ ይጠይቁት 
ነበር። ለምን ፀጉርህን እንደዚህ እንድታደርግ 
ተፈቀደልህ? አደንዛዥ ዕፅ ታጨሳለህ? የመሳሰሉ 
ጥያቄዎች ይሰነዘሩለት እንደነበር ያስታውሳል።

እነዚህ አስተያየቶች “አለማወቅ” ናቸው ሲል 
ይገልጻቸዋል። ከእነዚህ አስተያየቶች የከፉት ግን 
ዘረኛ ስድቦች ነበሩ። ሆኖም ግን ሥራውን ደስተኛ 
ሆኖ ከመቀጠል አላገዱትም። በዕርከን ከፍ እያለም 
ሄደ። ላንስ ሰርጀንት ድረስ ደርሷል። በ2021 (እአአ) 
በማዕከላዊ ለንደን፣ ዌሊንግተን ወታደራዊ ሠፈር ውስጥ 
ከሁለት ነጭ ወታደሮች ጋር ግብግብ ገጠመው።

ለሕክምና ነበር ወደቦታው የተጓዘው። ስልክ 
ለማነጋገር ሲወጣ መታወቂያውን ረስቶ ነበር።

የወታደር ልብሱን አላደረገም ነበር። መነጽር 
አድርጎም ነበር። ስልክ አነጋግሮ ሲመለስ ነጭ ወታደር 
ነበር የገጠመው። ወታደር አይደለህም እንዳለውም 
ያስታውሳል።

“ወታደር ልሆን እንደማልችል ነው ያሰበው። ይሄ 
ሰውዬ መታወቂያዬን ረስቼ ወጥቼ ነው እያለ ነው ይለኝ 
ጀመር” ይላል።

“እንደዚህ ዓይነት ነገር የገጠመኝ በአለባበሴ ነው። 
በዚህ ሥራ ለዓመታት ስለቆየሁ ሰዎች ዘረኛ ሲሆኑ 
ይገባኛል” ሲልም ክስተቱን ያስታውሳል።

ይህ ነጭ ወታደር በዕርከን ከእሱ በታች ቢሆንም 
ሊያምነው አልቻለም። ሌላ የሚያውቀው ወታደር 
አግኝቶ እንዲገባ ተፈቀደለት።

ወታደራዊ ልብሱን ለብሶ የእውነትም ወታደር 
መሆኑን ሲያሳይ ግን “የቆዳ ቀለምህን ለመጠቀም 
እየሞከርክ ነው” እንዳለው ያስታውሳል።

ሌላ ነጭ ወታደር በጉዳዩ ጣልቃ ከገባ በኋላ 
“ከተለያየ ባሕል የመጡ” ወታደሮች እንዳሉ በመጥቀስ 
“ዘረኛ አይደለንም” እንዳለው ይናገራል።

ይህም በጣም ነበር ያስቆጣው። የተፈጠረውን 
በንግግር ለመፍታት ሞክሯል። “ሆኖም ግን የተናገሩት 
ነገር እንዴት ዘረኛ እንደሆነ እንኳን ሊገባቸው 

የብሪታኒያ ሠራዊትን በዘረኛነት የከሰሰው ራስ ተፈሪያን ወታደር ክሱን አሸነፈ

አልቻለም” ሲል ሁኔታውን ይገልጻል።
ይባስ ብሎ የሥነ ምግባር ቅጣት እንደሚፈጸምበት 

ተነገረው። ለበላይ አካል ቅሬታ ቢያቀርብም ተቀባይነት 
አላገኘም።

“ስለ ስሜቴ እና ደኅንነቴ ግድ የሌለው ተቋም 
ውስጥ መቀጠል እንደማልችል ገባኝ። እኔን መጥፎ 
ሰው ለማድረግ የሚሞክር ተቋም ነው” ይላል። ጉዳዩን 
ወደ ፍርድ ቤት የወሰደው ከዚያ በኋላ ነው።

የዘር መድልዎ እና ዘር ተኮር ትንኮሳ እንደደረሰበት 
ጠቅሶ ነው ክስ የመሠረተው።

መከላከያ ሚኒስቴር ስለ ግለሰብ ክሶች አስተያየት 
እንደማይሰጥ ቢጠቅስም ማንኛውም መድልዎ እና 
ትንኮሳ ተቀባይነት እንደሌለው በሰጠው መግለጫ 

አስታውቋል። ማንኛውም ሰው ያልተገባ ድርጊትን 
እንዲጠቁም መከላከያው ያሳስባል።

ድዋይት እንደሚለው ግን ከፍተኛ የሥልጣን ደረጃ 
ላይ ያሉ አባላት ስለሚደርሰው መድልዎ መገንዘብ 
ይሳናቸዋል። አመራር ላይ ያሉ ጥቁሮች ባሉበት 
መድልዎ የተሞላው ንግግር  “ከላይ ያሉትን ሰዎች 
‘ጌታዬ’ ነው የሚሏቸው። ከታች ያለነው ግን በየቀኑ 
ትንኮሳ ይገጥመናል” ይላል።

የሕግ ድጋፍ የሰጠችው ኤማ ኖርተን 
እንደምትለው፣ ዘረኛ መድልዎ ደርሶብኛል የሚል ሰው 
ነገሩን በማጋለጡ ለተጨማሪ መድልዎ ይጋለጣል። 
“በዚህ ሂደት ብቁ ወታደር አጥተዋል” ስትልም ኤማ 
ትናገራለች።

ነፃ ሃሳብ
ፖለቲካ እና ልዩ ልዩ 

ታሪኩ ዘለቀ

ሰላም ፋይዳው ቀላል አይደለም። ለሰው ልጅ 
መንፈሳዊም ሆነ ቁሳዊ ሕይወት፣ ከዛም ባለፈ 
ለፍጥረታትና  ለአጠቃላይ ተፈጥሯዊው ሥነ 
ምህዳር በቀዳሚነት የሚያስፈልግ ማህበራዊ እሴት 
ነው። ከዚህ የተነሳም ሁሉም የማህበረሰብ  ክፍል 
ለሰላም  ከፍ ያለ  ሥፍራ መስጠት  እና ዘብ መቆም 
ይጠበቅበታል። 

ሰላም የብዙ ነገሮች ድምር ውጤት /በቅድመ 
ሁኔታዎች የሚገዛ/ በመሆኑ ስለ ሰላም በማህበረሰብ 
ውስጥ  የማያቋርጥ ግንዛቤ መፍጠር ፤ ለሰላም 
በቂ   እንክብካቤና ጥበቃ  ማድረግ ያስፈልጋል። 
የተማረውም፣ ያልተማረውም፣ትልቁም፣ ትንሹም 
በሰላም ዙሪያ በቂ ግንዛቤ አግኝቶ ዘላቂ ሰላም 
እንዲኖር የድርሻውን መወጣት ይኖርበታል።

ካለፉት ዓመታት ካየነው የሰላም እጦት አሁን 
ላይ እያየነው ያለው አንፃራዊ ሰላም፤ ሰላም የቱን 
ያህል  ዋጋ እንዳለው  በተግባር ማየት አስችሎናል፤ 
ስለ ሰላም የተሻለ አረዳድ ይዘን ለሰላማችን ዘብ 
እንድንቆም እድል ፈጥሮልናል።በዓለም አቀፍ 
መድረኮችም ደብዝዞ የነበረውን ገጽታችንን እያጎላው 
ይገኛል። 

ሀገራችን ውስጣዊ ሰላሟና አንድነቷ ሲጠናከር 
ገፅታዋ በዓለም መድረክ በበጎ ይጎላል። ኢትዮጵያ 
ለዓለም አቀፉ የዲፕሎማሲ በባለብዙ ወገን 
ግንኙነቶች ተሳትፎዋ መንደርደሪያውም ይኸው 
ሀገራዊ አንድነትና ሰላም ነው። ሰላሙ የፀና፣መረጋጋቱ 
የታወቀ ሀገርና ሕዝብ በሌሎች መሰል ሀገራት 
የወዳጅነት ቀይ ምንጣፍ የሚዘረጋለት ልምዱን 
እንዲያጋራ  የክብር ጥሪ የሚደረግለት መሆኑ 
ይታወቃል። 

በዲፕሎማሲ መርህም የሀገራት ወዳጅነት 
ጠንካራ ሆኖ እንዲቀጥል ውስጣዊ አንድነት 
ወሳኝ መሆኑ ግልፅ ነው። ሰላምና መረጋጋታቸው 
የማይናወጥባቸው ሀገራትም በባለብዙ መድረኮች 
የፊት አውራ ሆነው የምንመለከታቸውም ለዚሁ 
ነው። የዘርፉ ጠበብቶችም ውጭው ውስጥን 
ይመስላል ይላሉ። በርግጥ ይህ ብያኔ እንደ የሀገራት 
የፖለቲካ ርዕዮትና የውጭ ጉዳይ ፖሊሲ አንፃር 
መታየት ይኖርበታል። 

 ዓለም ደግሞ አሁን በተለዋዋጭ ሂደት ውስጥ 
ናት። ግጭትና ጦርነት አዳዲስ የሆኑ አሰላለፎችን 
እያስተናገደች ትገኛለች። ከሁለተኛው የዓለም 
ጦርነት በኋላ የባለብዙ ወገን መድረኮች እየጨመሩ፣ 
ወጥና አንድ ዓይነትነት ብቻ የዲፕሎማሲ ሥርዓት 
እየተዳከመ ይመስላል። አዲስ ቡድን በማደራጀት 
የቡድን አባት የመሰሉ ሀገራትም እየበረከቱ ናቸው። 

 ኢትዮጵያ በገለልተኝነት ፖሊሲዋ በጋራ 
ትብብር ጥቅሞቿን እያስጠበቀች ነው። ባለፈው 
ሰሞን “በኮምባክት ዊዝ አፍሪካ” ጉባኤ ሀገርን 
ሊጠቅሙ በሚችሉ አጀንዳዎች ወሳኝ የዲፕሎማሲ 
ድል አስመዝግባለች። ወደ ወሳኙ የአፍሪካ ቀንድ 
መግቢያና የዲፕሎማቲክ መናገሻዋ አዲስ አበባ 
የውጭ ኢንቨስትመንትን ለመሳብም፣ የንግድ 
ግንኙነትን ለማሳደግም በጠቃሚ መድረኮች ላይ 
እየታደመች መሆኗን እየተመለከትን ነው።

 በሃያኛው የተባበሩት መንግሥታት የኢንዱስትሪ 
ልማት ጉባኤ ላይም ሁሉን አካታችና ቀጣይነት 
ያለው የኢንዱስትሪ ልማት መንገድ በመከተል 
ብሎም የኢኮኖሚ ዘርፎችን በማብዛት ብልፅግናዋን 
ለማምጣት፣ የኑሮ ልዩነትን ለማጥበብ ለሕዝቦችና 
ለዓለም መፃኢ ሕይወት አስተዋፅኦ ማድረግ 
እንደሚቻል ጠቅላይ ሚኒስትር ዐቢይ አሕመድ 
በወቅቱ አመላክተዋል። 

በአየር ንብረት ጉባኤም ወሳኝ ሚናዋን 
አሳይታለች። የአካባቢ ጥበቃና የአረንጓዴ ዐሻራ 
ጉዳይ ለኢትዮጵያ የኅልውናና የምግብ ዋስትና 
ማረጋገጫና የሥራ  እድል የሚፈጠርበት አንዱ 
ዘርፍ መሆን ከቻለ ዓመታት መቆጠር ጀምረዋል። 

በዚህም ሀገራችን እ.ኤ.አ ከ2019 ጀምሮ የአረንጓዴ 
ዐሻራ መርሀ ግብርን ተግባራዊ ስታደርግ ቆይታለች። 
በመርሃ ግብሩም እ.ኤ.አ እስከ 2026 ድረስ 50 
ቢሊዮን ችግኞችን ለመትከል ታቅዶ 32 ነጥብ 5 
ቢሊዮን ችግኞች ተተክለዋል።

ኢትዮጵያዊያን ይህን ስናሳካ በአንድ ልብ ተነስተን 
ለአንድ አላማ ቆመን ለነገው ትውልድ የተሻለች 
ሀገርን ለማስረከብ አልመን ነው። ሕፃን አዋቂ፣ ሴት 
ወንድ ሳንል በአንድ ጀምበር በብዙ መቶ ሚሊዮኖች 
የሚቆጠሩ ችግኞችን ተክለናል። በእነዚህ ዓመታት 
ሀገራችን ለዓለም ምሳሌ የሚሆኑ ሥራዎችን በሚገባ 
ሰርታ አሁን ደግሞ እነዚህን ሥራዎቿን በዓለማቀፉ 
መድረክ ለዓለም እዩልኝ እያለች ነው። 

በቅርቡም በተባበሩት አረብ ኢምሬትስ ዱባይ 
በተካሄደው  ኮፕ-28 በአረንጓዴ ልማት ጉባኤ ላይ 
የአየር ንብረት ለውጥን ለመገዳደር ያከናወነችው 
የኢትዮጵያ ልምድ ቀርቧል። በተመሳሳይ የዲፕሎማሲ 
መድረክም የሀገር መልካም ገጽታ ጎልቶ የወጣበት 
ሆኗል። በዱባይ ሀገራችን የከወነችው ተግባር ይበል 
የሚያሰኝ ነው።

ባሳለፍነው ኅዳር 21 ቀን 2016 ዓ.ም ተከፍቶ 
ለአስራ ሁለት ቀናት በተካሄደው በዚህ ጉባኤ 
ላይም ባለፉት አምስት ዓመታት ለዓለም ምሳሌ 
የሚሆኑ ሥራዎችን በሚገባ የሠራችው ሀገራችን፣  
ይህንን ጥረቷንና ፍሬዋን የሚያሳይ የአረንጓዴ 
ዐሻራ መካነ ርዕይ ለእይታ አቅርባ በተለያዩ ሀገራት 
መሪዎችና ተሳታፊዎች ተጎብኝቷል። አውደ ርዕዩ 
በአረንጓዴ ዐሻራ ያስመዘገበችውን ስኬት እና ሌሎች 
ተሞክሮዎችን ለዓለም ማህበረሰብ ለማስተዋወቅም 
መልካም አጋጣሚ ፈጥሯል።ኢትዮጵያ በአውደ ርዕዩ 
ይዛ በቀረበችው  የአካባቢ ጥበቃ ውጤት በኢኮኖሚ 
ያደጉ ሀገራት መሪዎች ጭምር ተደንቀዋል።

መሪዎቹ ባደረጉት ንግግር ሁሉ በዘርፉ ኢትዮጵያን 
በጥሩ ተሞክሮነት ሲያነሱ ተስተውለዋል። ኢትዮጵያ 
በአካባቢ ጥበቃ ላይ ለውጥ እንዲመጣ ከራሷ አልፋ 
ለጎረቤት ሀገራት እያደረገች ያለችውንም ድጋፍ እንደ 
አንድ ተሞክሮ እንደሚጠቀስ አስታውቀዋል። 

ይህን ተንተርሰን በቀጣይ ኢትዮጵያ በዓለም 
መድረክ በልዩነት ከምትታወቅባቸው ጉዳዮች 
መካከል አንዱና ዋነኛው አረንጓዴ ዐሻራ ይሆናል 
የሚል እምነት መያዝም እንችላለን። ይህ ዓለም አቀፍ 
መድረክ የዓለም ሀገራት መሪዎች ስለ አየር ንብረት 
ለውጥ፣ ስለምግብ ዋስትናና ስለሌሎችም ዓለማችንን 
ስጋት ስለደቀኑባት ጉዳዮች መፍትሔ ፍለጋ 
ለመምከር የተሰበሰቡበት እንደመሆኑ ኢትዮጵያ 
በዚህ መድረክ ሥራዋን ፍሬዋን ማሳየቷ በመድረኩ 
ከብዙዎች መልካም ምላሽና አድናቆት ማግኘቷ ዓለም 
በደከመበት ግን ጥረትን በሚፈልገው የአየር ንብረት 
ለውጥ በቁርጠኝነት እየሠራች እንደሆነ ለማሳየት 
ረድቷል።

 በዚህም የካርበን ልቀት መጠንን ዜሮ ለማድረግ 
ኢትዮጵያን መሰል ለዓለም ፈተና መፍትሔ ሰጪ 
ሀገራትን በእውቅናም በገንዘብም መደገፍ ዓላማው 
ባደረገው ጉባኤ ኢትዮጵያ ሥራዋ ገንኗል። ስሟም 
በምሳሌነት ተጠቅሷል። ይህም ለዓለም ቀውስ የራሷን 
መፍትሔ እያስቀመጠች ላለችው ሀገራችን በአረንጓዴ 
ዐሻራና በሌሎችም የልማት ሥራዎቿ በዓለም ድጋፍና 
ተቀባይነት እንድታገኝ ከማድረግ ባለፈ ገፅታዋን 
የሚገነባ፣ ስሟን በመልካም የሚያስነሳ ስለሆነ 
ፋይዳው የጎላ ነው። 

በኢኮኖሚ ያደጉ ሀገራት መሪዎች ጭምር 
ኢትዮጵያ በአካባቢ ጥበቃ ላይ እያከናወነች ባለችው 
ተግባርና ባስገኘችው ውጤት መደነቃቸውን 
ገልጸዋል። የዓለም ሕዝቦች ሁሉ የጋራ ችግር 
የሆነውን፣ የጋራ ርብርብንም የሚጠይቀውን የአየር 
ንብረት ለውጥን ለመዋጋት ኢትዮጵያ በቁርጠኝነት 
መሥራቷና በሥራዋም ውጤት እያስገኘች መሆኑ 
መታየቱ ብዙ ትሩፋት አለው። 

አንዳንድ ሀገራት ቃል ይገባሉ። የአካባቢ የአየር 
ለውጥ ያሳስበናል፤ በመሆኑም ይሄን እንሠራለን፤ ያን 

እንሠራለን ይላሉ።  በተጨባጭ ሥራ ላይ ሲታይ ግን 
እዚህ ግባ የሚባል ሥራ አልሰሩም። በተለይ  እኤአ 
በ2015  በፓሪስ ሀገራት በአካባቢ አየር ጥበቃ ላይ 
ተሳትፎ ለማድረግና ቁርጠኛ ለመሆን ዓለማቀፍ 
ስምምነት አድርገዋል። በስምምነቱ ላይ ከመገኘት 
ባለፈ መሬት ወርዶ የሠሩት ሥራ ግን አይታይም። 

በተቃራኒው የአየር ንብረት ለውጥ ችግርን 
ለመከላከል ኢትዮጵያ በከፍተኛ ቁርጠኝነት 
እየሠራች ነው። ይህ ለኢትዮጵያ ቀጠናዊ ሚናዋን 
ከፍ በማድረግ ዲፕሎማሲያዊ ተሰሚነቷን 
ለመጨመር  እጅጉን ይረዳል። ኢትዮጵያ በተግባር 
የቀረጸቻቸው ፕሮጀክቶች የዲፕሎማሲ አቅሟን 
እየጨመሩ ናቸው ማለት ይቻላል። 

ቀጠናዊ የመሪነት ሚናዋም እንዲጨምር 
ያደርጋል። ምስራቅ አፍሪካ አካባቢ በድርቅ፣ 
በጎርፍ፣ በረሃብ፣ በስደትና በመሰል መጥፎ ታሪኮች 
የሚታወቅ አካባቢ ነው።  ኢትዮጵያ የዚህ አካባቢ 
አንዷ አካል ሆና በአየር ንብረት ለውጥ ላይ ከፍተኛ 
ሥራ መስራቷ የተለየች ያደርጋታል። 

እየከወነች ያለችው ተግባር ከምሥራቅ አፍሪካ 
አልፋ ለአፍሪካና ለሌሎች ዓለም ሀገራት ተምሳሌት 
ሊሆን የሚችል ስለሆነ በርግጥም ቀጠናዊ 
ሚናዋን ከፍ ያደርጋል። ይህ ሚና ደግሞ በዋናነት 
የኢትዮጵያን የዲፕሎማሲ ተሰሚነት ይጨምራል። 

በዓለም አቀፍ ደረጃ በምሳሌነት መጠቀስ 
የሚችለው የአረንጓዴ ዐሻራ መርሃ ግብር፣ በብዙ 
ፈተናዎች በተተበተበው ቀጠና ላለችው ኢትዮጵያ 
አንድ ሌላ  ስሟን በመልካም የሚያስነሳ ተግባር 
ሆኗል። ይህ የሚፈጥረው ቀጠናዊ ሚና ከፍተኛ 
ስለመሆኑ  የዲፕሎማሲያዊ ተሰሚነት ማሳያዎችን 
መጥቀስ ይቻላል።

 ሀገሪቱ በአየር ንብረት ለውጥ ጉዳይ ከሌሎች 
ያደጉት ሀገራት ይልቅ የተሻለ ተግባራትን ፈፅማለች። 
ይህም በተለያዩ ሀገራት ተቀባይነቷ እንዲጨምር 
ያደርጋል። በዓለም ላይ ጎልታ እንድትታይ 
አድርጓታል። ሥራዎቿ ገፅታዋን ከመገንባት ባለፈ 
ዓለም አቀፍ ተቀባይነትንና ድጋፍን እንድታገኝ 
ፋይዳቸው የጎላ ነው።

ይህም በቀጣይ ኢትዮጵያ በዓለም መድረክ 
በልዩነት ከምትታወቅባቸው ጉዳዮች መካከል 
አንዱና ዋናው የአረንጓዴ ዐሻራ ይሆናል የሚል 
እምነት የብዙዎች እንዲሆን ያደርጋል። ለሀገሪቱም 
በቀጣይ ለምትሰራቸው የአረንጓዴ ዐሻራ መርሀ 
ግብር ሥራዎች አቅምና የበለጠ ተነሳሽነትን 
ይፈጥራል።

ኢትዮጵያ ብዙ ችግሮች ያሉባት ሀገር 
ነች። በተለይ ከኢኮኖሚ አንፃር ሲታይ ድጋፍ 
ያስፈልጋታል። የገንዘብ፣የቴክኒክ፣ የቴክኖሎጂና 
የአቅም ግንባታ እገዛ ያስፈልጋታል። በዓለማችን 
የአየር ንብረት ለውጥን በመከላከል ግንባር ቀደም 
ሆና በምትሠራበት ጊዜ የዲፕሎማሲ ትስስሯ 
ይጠናከራል። ከእነዚህ  ድጋፍ ሰጪ ሀገራት ጋር 
በሚኖራት ግንኙነት በኢኮኖሚና በሌሎች ዘርፎች 
ቀጣይነት ያለው ትስስር የመፍጠር አጋጣሚ 
ይፈጥርላታል። 

ይህ ሁሉ በዓለም አቀፍ ግንኙነት ከሁሉም ጋር 
ፍቅርና ትብብርን የምታስቀድም ሀገር ለመገንባትና 
በዚያው ልክ ደግሞ ተጠቃሚነቷ እንዲሰፋ 
ያስችላል። ይህንንም ከላይ በተመለከቱት መረጃዎች 
ማረጋገጥ ይቻላል። በተለይ አስተማማኝ ሰላም 
ለገዘፈ ዲፕሎማሲያዊ ድል ያለውን ፋይዳ በጥልቀት 
ተረድተን ዘላቂ ሰላም እንዲሰፍን ሁላችንም 
የበኩላችንን ማዋጣት አለብን።  

ከላይ የጠቀስናቸው ዓለም አቀፍ መሰል 
መድረኮች በግጭትና ባለመረጋጋት ሊስሏት 
ለሚሞክሩት መገናኛ ብዙኃን መልካም ገፅታችንን 
ለማሳየት ይጠቅማሉና የበለጠ ሊሰራባቸው  
ይገባል። ዓለም አቀፍ መድረኮችን የሀገራችንን 
መልካም ገፅታ ለመገንባት ልፋትና ፍሬዎቻችንን 
ለማሳየት መጠቀማችን የሚመሰገን ነው። በቀጣይም 
በጥንካሬ ሊሰራበት ይገባል። 

ሰላምና  የዲፕሎማሲ ስኬታችን   

በተባበሩት አረብ 
ኢምሬትስ ዱባይ 

በተካሄደው  ኮፕ-28 
በአረንጓዴ ልማት ጉባኤ 
ላይ የአየር ንብረት ለውጥን 
ለመገዳደር ያከናወነችው 
የኢትዮጵያ ልምድ ቀርቧል። 
በተመሳሳይ የዲፕሎማሲ 
መድረክም የሀገር መልካም 
ገጽታ ጎልቶ የወጣበት 
ሆኗል። በዱባይ ሀገራችን 
የከወነችው ተግባር ይበል 
የሚያሰኝ ነው

በብርሃንና ሰላም ማተሚያ ድርጅት ታተመ

አዲስ ዘመን  ማክሰኞ ታኅሣሥ 9  ቀን 2016 ዓ.ም

ከኢትዮጵያ ኅብረት ሥራ ኮሚሽን ጋር በመተባበር 
በየሳምንቱ የሚታተም

በካሳሁን ገ/መድህን

በዓለም አቀፍ ደረጃ ቅመማ ቅመሞች እና ባለ 
ልዩ መዓዛ እጽዋት ከፍተኛ ኢኮኖሚያዊ ጠቀሜታ 
እያስገኙ ይገኛሉ። በአፍሪካ ደረጃም ወደ ውጭ 
ከሚላኩ የግብርና ምርቶች በቀዳሚነት የሚመደቡ 
ምርቶች ናቸው። በመሆኑም ዘርፉ ለአምራች እና 
ተጠቃሚ ሀገሮች ከፍተኛ የኢኮኖሚ ምንጭ እየሆነ 
ይገኛል። አጠቃላይ በዓለም ከሚመረተው ምርትም 
ከእስያ ቀጥሎ አፍሪካ በሁለተኛ ደረጃ ላይ ትገኛለች። 
ሀገራችን ኢትዮጵያም ከማዳጋስካር ቀጥላ በአፍሪካ 
በሁለተኛ ደረጃ ላይ እንደምትገኝ መረጃዎች ያሳያሉ። 

 በ2023 የወጣው ዓለም አቀፍ የቅመማቅመም 
እና ኸርብስ ትንበያ  መረጃ እንደሚያመላክተው 
ዓለም አቀፍ የቅመማ ቅመም እና ሌሎች መድኃኒትነት 
ያላቸው እጽዋት 12 ሚሊዮን ሜትሪክ ቶን  ምርት 
79 ቢሊዮን ዩኤስ ዶላር የሚገመት ግብይት 
ተፈጽሞባቸዋል። ከዚህ ውስጥ እስያ ከ80 በመቶ 
በላይ በማምረት ቀዳሚ አህጉር ስትሆን አፍሪካ፣ ላቲን 
አሜሪካ እና አውሮፓ ሌላውን ድርሻ ይይዛሉ። 

ከ2018 እስከ 2020 ባለው ጊዜ ውስጥ አጠቃላይ 
የቅመማ ቅመም ምርት በ11 ነጥብ 6 በመቶ ጨምሯል። 
ህንድ፣ ቻይና እና ኢንዶኔዥያ በዓለም ቀዳሚዎቹ 
ቅመማ ቅመም አምራች ሀገራት ሲሆኑ በአፍሪካ 
አጠቃላይ የቅመማ ቅመም ምርት 1 ነጥብ 6 ሚሊዮን 
ሜትሪክ ቶን ይደርሳል ተብሎ ይገመታል። ማዳጋስካር፣ 
ናይጄሪያ፣ ኢትዮጵያ እና የአይቮሪ ኮስት በቅመማ 
ቅመም ምርት ግንባር ቀደም ተጠቃሽ ናቸው። 

በአፍሪካ ውስጥ የሚመረቱ ዋና ዋና ቅመማ 
ቅመሞች የተለያዩ የቃሪያ ዝርያዎች፣ ዝንጅብል 
እና ቫኒላ ናቸው። እ.ኤ.አ. በ2023 እስያ በቅመማ 
ቅመሞችን እና በቅጠላ ቅጠሎች 45 በመቶ የገበያ 

ድርሻ በመያዝ ቀዳሚ ሲሆን አውሮፓ 28 በመቶ፣ ሰሜን 
አሜሪካ (አሜሪካ እና ካናዳ) 17 በመቶ፣ አፍሪካ 4 በመቶ፣ 
ላቲን አሜሪካ እና ካሪቢያን 4 በመቶ፣ እና ኦሺኒያ 2 
በመቶ የገበያ ድርሻ  አላቸው።

በአፍሪካ የሚመረቱት  ቅመማ ቅመሞች እና ባለ ልዩ 
መዓዛ እጽዋት ከፍተኛ ኢኮኖሚያዊ ጠቀሜታ አላቸው። 
ወደ ውጭ ከሚላኩትም  በቀዳሚ ተርታ የሚመደቡ 
ምርቶች ናቸው። በመሆኑም ለአምራች ሀገሮች ብቻ 
ሳይሆን  ምርቱን  ለሚያስገቡ የበለጸጉ ሀገሮችም 

ከፍተኛ የኢኮኖሚ ምንጭ ናቸው። በአጠቃላይ በዓለም 
ከሚመረተው ምርት አፍሪካ እስያን ተከትላ በሁለተኛ 
ደረጃ አስተዋጽኦ ታበረክታለች። እስያ ከ80 በመቶ በላይ 
ስታበረክት፤ አፍሪካ ከ10 በመቶ በላይ ታበረክታለች። 
ኢትዮጵያም ከማዳጋስካር ቀጥላ በአፍሪካ በሁለተኛነት 
ቅመማ ቅመም የምታመርት ሀገር እንደሆነች መረጃዎች 
ያሳያሉ። ይሁን እንጂ ወደ ውጭ በምትልከው መጠን 
በአራተኛ ደረጃ ላይ ትገኛለች። ከአንድ እስከ ሰባት 
ቀዳሚውን ደረጃ የሚይዙት ሀገራትም ማዳጋስካር፣ 
ደቡብ አፍሪካ፣ ኮሞሮስ፣ ኢትዮጵያ፣ ሞሮኮ፣ ናይጄሪያ 
እና ታንዛኒያ ናቸው። 

በኢትዮጵያ የቅመማ ቅመም ምርት ታሪካዊ ሁኔታን 
እና ጠቀሜታን ስንመለከት እንደ ቡና እና እንደሌሎች 
የእህል ሰብሎች በዋናነት ተጠቃሽ ነው። በሀገሪቱ 800 
የሚደርሱ የእፅዋት ዝርያዎች ጥቅም ላይ ይውላሉ ተብሎ 
ቢገመትም፤ ከዚህም ውስጥ በብዛት አገልግሎት ላይ 
የሚውሉት እና ኢኮኖሚያዊ ጠቀሜታ የሚያስገኙት 
በጣም ጥቂት ብቻ ናቸው። 

ኢትዮጵያ የተለያዩ ቅመማቅመሞችን፣ ቅጠላ 
ቅጠሎችን፣ የመዓዛና የመድኃኒት እፅዋትን ለማምረት 
በጣም ተስማሚ የሆነ አግሮ ኢኮሎጂ ያላት ሀገር ነች። 
እነዚህ ዝርያዎች ለምግብ ማጣፈጫ፣ ለመዋቢያነት፣ 
ለመድኃኒትነት እና በተለያየ የኢኮኖሚ ደረጃ ላሉ ሰዎች 
ለገቢ ማስገኛ ከፍተኛ ጠቀሜታ ያላቸው፤  እንደሀገርም  
የውጭ ምንዛሬ ያስገኛሉ። 

የኢትዮጵያ ቡናና ሻይ መረጃ እንደሚያሳየው ከ450 
ሺ ሄክታር በላይ በሆነ መሬት ላይ በዓይነት ከ50 በላይ 
የሚታወቁ የቅመማ ቅመም ዓይነቶች ከ750ሺ ሜትሪክ 
ቶን በላይ ምርት በ2014  ተመርቷል። ለአብነትም 
ኮረሪማ፣ ዝንጅብል፣ ከሙን፣ እርድ፣ ቀረፋ፣ በርበሬ፣ 
ቅርንፉድ፣ ነጭ አዝሙድ፣ ጥቁር አዝሙድ፣ ድንብላል 
እና ጥምዝ የሚጠቀሱ ሲሆን ከዚህ ውስጥ በርበሬ፣ 

ዝንጅብል፣ አብሽ፣ ኮረሪማ፣ እርድ፣ ድንብላል፣ ጥቁር 
አዝሙድ ትልቁን ቦታ ይይዛሉ። 

በኢትዮጵያ የቅመማ ቅመም ምርት በዋናነት 
በደቡብ፣ በደቡብ ምዕራብ፣ አማራ፣ ኦሮሚያ፣ ጋምቤላ 
እና ቤንሻንጉል ጉምዝ ክልል የሚመረት ቢሆንም 
94 በመቶ የሚሆነው ምርት የሚሰበሰበው በተወሰኑ 
አካባቢዎች ማለትም ከደቡብ፣ ከደቡብ ምዕራብ፣ 
አማራ እና ኦሮሚያ ክልሎች ብቻ ነው። 

በተጨማሪም ኢትዮጵያ ቅመማ ቅመሞችን 
ወደተለያዩ የአፍሪካ እና ዓለም ሀገራት ብትልክም ካላት 
ሀብት አንፃር ብሎም ከሌሎች የአፍሪካ ሀገራት ጋር 
ሲነጻጸር  የምትልከው አነስተኛ ነው። ኢትዮጵያ 23 
ያህል በደንብ የሚታወቁ፣ ለገበያ የሚቀርቡና ምግብ 
የሚሆኑ የመዓዛ እፅዋት እና በአጠቃላይ ከ800 በላይ 
የቅማቅመም እና የመድኃኒት ዕፅዋት እንዳላት የተለያዩ 
መረጃዎች ያሳያሉ። ኢትዮጵያ በእነዚህ እጽዋት 
ምርቶቿ ከሰባቱ ዋና ዋናዎች  አምራች ሀገራት ተርታ 
ናት። 

በዘርፉ የሚገኘውንም ገቢ ለማሳደግ በርካታ 
ምቹ ሁኔታዎች እንዳሉ ይታመናል። ከእነዚህ 
እነዚህን እፅዋቱን ለማምረት በጣም ተስማሚ የሆነ 
አግሮ ኢኮሎጂ እና የአየር ንብረት መኖር፣ እምቅ 
የኤክስፖርት ገበያ ቅርበት እና ምቹ ፖሊሲ መኖሩ፣ 
የዓለም ማኅበረሰብ ለእነዚህ ዕፅዋት ፍላጎቱ መጨመር 
እና መሰል አጋጣሚዎች ተጠቃሽ ናቸው።  

በተለይም የፖሊሲ ማነቆዎችን በመፍታት ምርትና 
ምርታማነትን በማሳደግና እና ግብይት በማሳለጥ ምቹ 
ሁኔታ መፍጠር፣ ኋላ ቀር የግብርና ዘዴዎችን በማዘመን 
ብሎም ለምርቱ የሚያስፈልጉ የቅድመ-ቴክኖሎጂ እና 
ድህረ-ቴክኖሎጂ አቅርቦትና አጠቃቀም በማሻሻል እና 
የተለያዩ የአቅም ግንባታ ሥራዎችን በመደገፍ ከዘርፉ 
የሚገኘውን ገቢ ማሳደግ ያስፈልጋል።

ኅብረት ሥራ ማህበራትን ተጠቃሚ ማድረግ የሚችለው የቅመማ ቅመም ዘርፍ

ኢትዮጵያ ንግድ ባንክ የአትሌቲክስ አቋም መለኪያ ውድድር አሸናፊ ሆነ
ዓለማየሁ ግዛው

የኢትዮጵያ ንግድ ባንክ አትሌቲክስ ክለብ 
የኢትዮጵያ የአጭር መካከለኛ፣ የ3 ሺ ሜትር መሰናክል፣ 
የሜዳ ተግባራትና የእርምጃ የአቋም መለኪያ ውድድር 
አጠቃላይ አሸናፊ ሆኗል። 

ለአምስት ተከታታይ ቀናት በኢትዮጵያ ወጣቶች 
ስፖርት አካዳሚ ሲካሄድ ቆይቶ ከትናንት በስቲያ 
ፍጻሜውን ባገኘው በዚህ የአቋም መለኪያ ውድድር 
የኢትዮጵያ ንግድ ባንክ በሁለቱም ፆታ የውድድሩ 
አጠቃላይ አሸናፊ ሲሆን መቻልና ኢትዮ ኤሌክትሪክ 
ሁለተኛና ሦስተኛ በመሆን አጠናቀዋል።

በውድድሩ በርካታ ፉክክሮች የተካሄዱ ሲሆን 
ከተለያዩ ክለቦች የተወጣጡ ጠንካራ አትሌቶች ተሳታፊ 
ሆነዋል። በወንዶች መካከል በተደረገው ፉክክር 
ኢትዮጵያ ንግድ ባንክ 169.5 ነጥቦችን በመሰብሰብ 
የውድድሩ አጠቃላይ አሸናፊና የዋንጫ ተሸላሚ መሆን 
ችሏል። ጠንካራ አትሌቶችን ይዞ በመቅረብ ተፎካካሪ 
መሆን የቻለው መቻል ስፖርት ክለብ 134 ነጥቦችን 
በመያዝ የሁለተኝነቱን ደረጃ በመያዝ ሲያጠናቅቅ፤ 
ሌላኛው ጠንካራ ክለብ ኢትዮ ኤሌክትሪክ በ125.5 
ነጥብ ሦስተኛ ደረጃን በመያዝ ውድድሩን ፈጽሟል። 

በሴቶች መካከል በተካሄደው ፉክክር ኢትዮጵያ 
ንግድ ባንክ በ191 ነጥብ ቀዳሚውን ደረጃ በመያዝ 
የዋንጫ አሸናፊ መሆን ችሏል። መቻል 164 ነጥብ 
ሰብስቦ ሁለተኛ፣ ኢትዮ ኤሌክትሪክ 87 ነጥብ ሰብስቦ 
ሦስተኛ ደረጃን በመያዝ ማጠናቀቅ ችሏል።

በአጠቃላይ በአምስቱ ቀን የአቋም መለኪያ 
ውድድር ኢትዮጵያ ንግድ ባንክ በ361 ነጥብ የውድድሩ 
አጠቃላይ አሸናፊና የዋንጫ ተሸላሚ ሲሆን፣ መቻል 
298 ነጥቦችን በመሰብሰብ ሁለተኛና ኢትዮ ኤሌክትሪክ 
በ213 ነጥቦች ሦስተኛ ደረጃን በመያዝ ፈጽመዋል።

ከውድድሩ ጅማሬ ቀን እስከ መጨረሻ ድረስ 
በተለያዩ ፉክክሮች በርካታ የማጣሪያና የፍጻሜ 
ውድድሮች ተስተናግደዋል። በመጨረሻው 
የውድድር ቀንም በአምስት ውድድሮች የፍፃሜ 
ፉክክሮች ተደርገዋል። በ1 ሺ 500 ሜትር በሁለቱም 
ፆታ የተከናወነው የፍፃሜ ውድድር አንዱ ሲሆን፣ 
በወንዶች መካከል በተደረገው ውድድር አድሃና ካሳይ 

ከንግድ ባንክ 1ኛ፣ ሳሙኤል አባተ ከመቻል 2ኛ እና 
ዮሐንስ አስማረ ከኢትዮ ኤሌክትሪክ 3ኛ በመሆን 
ውድድራቸውን ጨርሰዋል። በሴቶች ሂሩት መሸሻ 
ከኢትዮ ኤሌክትሪክ አንደኛ ሆና ስታጠናቅቅ፣ ትዕግስት 
ግርማ ከመቻል ሁለተኛ በመሆን ፈጽማለች። ሕይወት 
መሐሪ ከኢትዮጵያ ንግድ ባንክ ሦስተኛ ሆናለች።

በተመሳሳይ በሁለቱም ፆታ በተካሄደው የ4 x 
100 ሜትር የዱላ ቅብብል ውድድር በሴቶች ኢትዮ 
ኤሌክትሪክ በ47.32 1ኛ፣ መቻል በ47.94 ሁለተኛና 
ንግድ ባንክ በ48.20 3ኛ በመሆን አጠናቀዋል። በ4 
x 400 የዱላ ቅብብል ኢትዮጵያ ንግድ ባንክ 1ኛ፣ 
ኢትዮ ኤሌክትሪክ 2ኛ እና መቻል 3ኛ መሆን ችሏል።          

በ4 x 800 ሜትር በተደረገው የዱላ ቅብብል ውድድር 
ደግሞ ሸገር ከተማ 1ኛ፣ ኢትዮ ኤሌክትሪክ 2ኛ ኦሮሚያ 
ኮንስትራክሽን ኢንጂነሪንግ 3ኛ ደረጃን በመያዝ 
ጨርሰዋል።

ሌላኛው በመጨረሻ ቀን የተደረገው የወንዶች 
የምርኩዝ ዝላይ ውድድር ሲሆን አበራ ዓለሙ 
ከጥሩነሽ ዲባባ አትሌቲክስ ማሠልጠኛ ማዕከል 
አንደኛ ሆኖ አጠናቋል። ቴዎድሮስ ሽፈራው ከመቻል፣ 
ሳምሶን ባሻ ከሸገር ከተማ ሁለተኛና ሦስተኛ በመሆን 
ውድድራቸውን አጠናቀዋል።

በየውድድር ተግባሩ ደረጃን በመያዝ ያጠናቀቁ 
አትሌቶች ከሜዳልያ በተጨማሪ ማበረታቻ የገንዘብ 
ሽልማት ተበርክቶላቸዋል። 1ኛ ደረጃን በመያዝ 
ላጠናቀቁ አትሌቶች የ 3 ሺ ብር የገንዘብ ሽልማት 
የተበረከተላቸው ሲሆን 2ኛ ደረጃን በመያዝ ላጠናቀቁ 
አትሌቶች 2 ሺ ብር የገንዘብ ሽልማት እና 3ኛ ደረጃን 
ይዞ ለጠናቀቁ አትሌቶች 1 ሺ 500 ብር ሽልማት 
ተበርክቶላቸዋል። ሽልማቱ በድብልቅ ሪሌይም ከ1-3 
ለወጡት ቡድኖች የተሰጠ ሲሆን 1ኛ ለወጡ  ቡድኖች 
6 ሺ ብር 2ኛ ለወጡ  ቡድኖች 4 ሺና 3ኛ ለወጡ 
ቡድኖች የ2ሺ ብር የገንዘብ ሽልማት  ሊበረከትላቸው 
ችሏል። 

በውድድሩ ከ20 ክለቦችና ተቋማት የተወጣጡ 
460 ወንድና 319 ሴት አትሌቶች በጥቅሉ 779 
አትሌቶች የተካፈሉ ሲሆን ለክለቦችና አትሌቶች 
የውድድር እድልን ለመፍጠርና ተተኪ አትሌቶችን 
ለማፍራት ዓላማ አድርጎ መካሄዱን የኢትዮጵያ 

የቅድመ-ቴክኖሎጂ እና ድህረ-

ቴክኖሎጂ አቅርቦትና አጠቃቀም 
በማሻሻል እና የተለያዩ የአቅም 

ግንባታ ሥራዎችን በመደገፍ ከዘርፉ 
የሚገኘውን ገቢ ማሳደግ ያስፈልጋል

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ክ

ሰኞ

የኢትዮጵያ ንግድ ባንክ በውድድሩ በሁለቱም ፆታ አሸናፊ በመሆን ዋንጫ ተሸልሟል፣

